Jon
Na-kel-uri-an tovoi aJon totosi

Ase itos nalobulat egai?

“Navanuan lotokad namitisau han nasoruan
siGot lunau ke aJon tovi esua len ahai susur

tosanavur pisan toru siYesu, gai itosi.
AJon itos nalobulat egai han nasa?

Itosi han bikel uri ke aYesu tovi aNatun
uluman aGot tosua ssbon, ale evi tarhet
sinavanuan gail han laberin nalolit biday lan,
lobikad nadslomian lan.

AJon itosi mos ase?

Itosi mios alat lotoke lelaboi aYesu, alat lotoke
linau laboi nasa tokele husur gai.
Nasa evisilen nalobulat egai?

AJon ikel ur namerikel gail aYesu togole, mai
napusanan gail tokel uri ke tovi aNatun aGot.
Nalobulat ehusur as galito?

Ehusur aYesu, ehusur aTeman, ehusur

aNunun. Ehusur aYesu tovusan aTeman han
navanuan gail, ehusur aNunun toviol hen

namauran len nasa aYesu togole mai tokele.
Natgalenan evisi nais?
Nalobulat egai ikel ur nasa tovisi len nasihau

A.D. 26 vabar A.D. 30.
Natgalenan evisi a be?

NaloBulat egai ibol husur nasa tovisi len naut
a Jutea.

AJon ike totos nalobulat egai “han matbedalomi

ke aYesu tovi aKristo, aGot totabtabuh lan,
tovi aNatun aGot. Nutosi maienan han

matEeriI] nalomitlan, ale len nadalomian samit

matbikad namauran len nahasan” (Jon 20.30-
31). AJon ekis aYesu han aSoruan ale ikel
uri ke itah mai aGot tia len natubatan nabor)
togol natit pisi. Ikel uri ke aSoruan evi Got.

Ale len nalobulat egai aYesu ikel vaha-sobur
hani ke “Ginau novi.” Lumaiegai ke: “Ginau
novi bata han namauran” (6.35); “Ginau novi
naniial han navile a pan” (8.12); “Ginau novi
bopita” (10.7); “Ginau novi vanuan nasip-
sip tovoi” (10.11); “Ginau novi na-le-mahat-
an dan namatan” (11.25); “Ginau novi pisal,
novi kitinan, novi mauran” (14.6) mai “Ginau
novi bathuhau nakrep tin” (15.1, 5). Nabor
tokamaienan ehum toke tovi Got, ale ikel
kot natenan naboy toke, “novi ginau notovi
ginau” (8.24) ale naboy toke, “a tahw han
aApraham tovisi, novi ginau notovi ginau”

(8.58). Len navide tomaienan ikel vahoti ke
tovi Got, natubatan san ebBuer, nanonan san

ebuer.

1) AYesu ase? (1.1-18)

2) AJon Baptais eutaut han navanuan gail nios
nagomaian seKristo (1.19-34)

3) AYesu etubat hon nauman san (1.35-51)

4) Nauman siYesu len nahon navanuan gail
(2.1-12.50)

5) NasaaYesu togole mai topusan hani papadar
han naut a Jerusalem (13.1-17.26)

6) Lutah gat aYesu, lukot hani (18.1-19.16)

7)41\59matan siYesu mai natavunian san (19.17-

8) Na-le-mahat-an siYesu, ale evisi han ahai
susur san gail (20.1-10)

9) 1261}((3351)1 evisinamakotlen naut a Kalili (20.11-

Nasoruan egom vivanuan, aYesu
1Len natubatan naSoruan itoh tia, ale aSoruan
itah mai aGot, aSoruan enan evi Got. 2 Atenan

itah mai aGot len natubatan. 3 Len atenan aGot
igol natit pisi tovisi. Atenan tabuer, asike takad

natideh. 4 Gai evi nakadun nemauran, ale namauran
enan evinamniial sinavanuan gail. 5 Naniial satoniial
van sal len namargobut be namargobut sasahori.

6 Aulurmian sua egomai, aGot tosavati, nahasan
aJon.* 7 Atenan egam hum na-sor-laboii-an han
bikel vahot nakitinan husur namial, han navanuan
pisi labedalom napisulan tokele. 8 Gai gabag savi
mial, be egom han bikel vahot nakitinan husur
namiial. 9 ASoruan egaii togom han navile a pan,
gai evi naniial kitin toniias navanuan pisi.

10Len gai aGot igol navile a pan tovisi. ASoruan
itoh len navile a pan avil navile a pan lasakata
laboii. 11 Egam han navanuan gail lotovi esan mat-
mat, avil esan gail lomatahuni. 12 Be galit pisi
lotohshatvur hani, lotoriy nalolit len nahasan, eviol

mai galit maiegai ke: evi len galito han lsbegom
vi natun aGot gail. 13 Navanuan ideh sapas galito,
lasavisi husur na-layon-buni-an sinavanuan o husur
nanauan seuluman, avil napasian salit egom len
aGot.

14 ASoruan beti egom vi vanuan, itoh mai gidato.
Datoris nayalyalan san, nayalyalan aSoruan tokade,
husur tosua nai, togam len aTata. Epul han

* 1:6: Jon 1.19-36; Mat 3.1; Mak 1.4; Luk 3.1-2



Jon 1:15 iv Jon 1:23

navoian toviol kamas hani, epul han nakitinan.
15 AJon ikel vahot nakitinan husuri, ikai ke, “Ategai
bogai notosor husuri ke, ‘Gai begom a tahw len
ginau, iyalyal sahor ginau, husur itoh sutuai tia,
ginau notobuer sal.” ”

16 Husur napulan han navoian san, eviol kemas
han navoian mai gidato. Ale len navoian san,
eviol, eviol, eviol tabtab mai gadito. 17 Bathut
len aMoses, aGot eviol han nalo, avil len aYesu,
aGot eviol kamas han navoian mai nakitinan mai
gidato. 18 Avan ideh saris aGot boy ideh. ANatun
sabon yai tosua, tovi Got, gai totoh tin mai aTata,
gai eris aGot, isor vasvasaii.

Ajon ike savi aKristo, aGot totabtabuh lan
(Mat 3.1-12; Mak 1.1-8; Luk 3.1-18)
19 NaJu gail a Jerusalem losavat ahai tutumav
gail mai galevis len nahamar aLevi mai naFarisi

gail han labeus aJon ke, “Gaiug ase?” Ale egai evi
na-kel-koti-an sijon. 20Ikel vahoti, satatas gole, ikel
vahoti ke, “Ginau nasavi aKristo, aGot totabtabuh
lan.” 21 Nalousi ke, “Ase gaiug? AElijah la?” Ale
ike, “Aoa, nasavi gai.” Luke, “Govi ahai kelkel ur
a?” Isor var galit ke, “A0.”* 22 Beti lousi ke, “Gaiug
ase? Gikel koti mai ginamit han namtbikel mai
alat lotosavat ginamito. Gaiug gikel nasa husur
gaiug?”

23 AJon isor var galito hum ahai kelkel ur, alsa-
iah ta sutuai toke,

“Novi Eadoldol tokai len naut masmas tobabesw
e,

* 1:21: Elijah: Mal 4.5, ahai kelkel ur: Deu 18.15, 18

‘Gol napisal tinor mos Nasub!” ”*

24 Beti naFarisi gail naJu lotosavat galit goamai,
25]ousi ke, “Asike gobevi aKristo, asike gobevi aEli-
jah, asike gobevi aHai kelkel ur, imabe gubaptais
han navanuan gail?”

26 AJon isor var galit ke, “Ginau nubaptais han
nawai, be ikad sua toil ben gamito, matsakata laboii.
27 Gai toyar a tahw han ginau, ginau nasanor kasi
hon nabisah rubat nahau han naributbut san.”t
28 Len nabor) enan aJon ibapbaptais han navanuan
gail len naut a Petani, tarhawisel Jortan.

AYesu, natuhsipsip siGot

29 Pelan han, aJon eris aYesu toyaryar gomai ale
ike, “Materis! Natuhsipsip siGot bilav kuv nasaan
sinavile a pan.f 30 Ategai bogai notosor husuri ke,
‘Dereh avan sua tegom a tahw len ginau, iyalyal
sahor ginau, husur itoh sutuai tia, ginau notobuer
sal.’ 31 Ginau nasakata laboii, avil nogam, nubaptais
han nawai han nabigol alsrael labelaboii.”$

32-33 Beti aJon ikel koti ke, “Nasakata laboi ate-

gai, avil atenan tosavat ginau han nabibaptais han

nawai, ikel mai ginau ke, ‘Nabor) gaberis aNunugw
Bevi pan, bitoh tin len avan sua, avan enan dereh
tibaptais han navanuan gail han aNunun aGot.’
Beti noris aNunun aGot tovi pan dan namav hum

notav™™ ale itoh tin len ategai. 34 Ale noris nat-

* 1230 12403 T 1:27: Evislev gail lotosah rubat nahau
han naributbut silat lotovi lohoim, ale naslev evi naut kamas len

Nanauan salit gail.  1:29: Navilea pan len naut egai namilen
nevanuanideh. S 1:31: Israellennaut egai evi napasusan siJakop

aGot tokisi han alsrael am. e 1:32-33: Notav ehum navimal
topahapahw.

galentia, nukel koti ke, ateg bogai aGot totabtabuh
lan.” 1T

Ahai susur metakav gail siYesu

35 Len nabor) tohusuri aJon eil tatas mai eru len
ahai susur san gail. 36 Naborj toris aYesu tovot van
ike, “Materis! Natuhsipsip siGot bolai.”

37 Naboy ahai susur artosasalon) han nasa tokele,
arohusur aYesu. 38 Beti aYesu ipair, eris galaru
artohusuri, ale eus golar ke, “Marolagon nasa?”
Arusor vari ke, “Rappi (namilen ke Hai pusan),
gutohtoh a be?” 39 Isor var galar ke, “Gom, kata
risi.” Na aruvan, aroris naut totohtoh lan, ale
arutah maiilen namityal tovat ut madau, lovurvur
namaribo1) enan maii.

40 AAdru avan aSimon Pita, evi goalar sua
tosasalor) han nasa aJon tokele, tohusur aYesu.
41 Natit metakav aAdru togole, isab aSimon, avan
gabag, ale ikel maii ke, “Namrusab aMessiah!”
(namilen tovi aKristo, aGot totabtabuh lan).

42 Beti aAdru esahar aPita van han aYesu. AYesu
ekata bunusi ale ike, “Gaiug boh aSimon, anatun

aJon, dereh lekis gaiug han aKefas (namilen tovi
aPita).”f

AYesu ekis aFilip mai aNatanael

43 Pelan han aYesu ike tevi lan naut a Kalili.
Ebubur mai aFilip ale ikel maii ke, “Gegom husur

ginau.” 44 (AFilip evi aulePetsaita tovi navile mat-
mat siAdru mai aPita). 45 AFilip isab aNatanael
ale ikel maii ke, “Namtusab ategai aMoses totos

Tt 1:34: Natosian galevis ta sutuai luke evi anatun ulunian siGot

ii 1:42: Len nasoruan ta Aram, Kefas evi vat mot, Pita am evi vat
mot len nasoruan ta Kris.

husuri len nalo san, ahai kelkel ur gail am lutos
husuri! Nahasan aYesu, anatun aJosef ta Nasaret.”
46 ANatanael eusi ke, “Natideh tovoi niau egom a
Nasaret a? Ebuer!” AFilip ike, “Gegom risi.”

47 Nabor) aYesu toris aNatanael togam hani ike,
“Materis! Aulelsrael kitin bogai! Sakad nagagarasan
ideh lan.” 48 ANatanael eusi ke, “Golaboi mab han
ginau?” AYesu isor vari ke, “Noris gotobatah pipi-
fikS8, a tahw han aFilip tokis gaiug.” 49 ANatanael
esahovut len natenan, isor vari ke, “Hai pusan,
kitin, gaiug boh aNatun aGot, gaiug boh aKiy
selsrael!”™ 50 AYesu ikel maii ke, “Godalom nate-
nan husur notokel mai gaiug ke notoris gotobatah
pipifik a? Dereh geris natit gail gabipar lan sahor
masu¥ han natenan.” 51 AYesu isor am ke, “Kitin,
nokitin mai gamit ke, dereh materis namav besanav,
anel siGot gail labevi moahat ale labevi pan len
aNatun Navanuan.”™

2

Noalahan len naut a Kana
1 Hois am ikad nalahan len naut a Kana a Kalili.
Anan aYesu itoh ei, 2 ale lous aYesu mai ahai

susur san gail am han labegam han nalahan. 3 Len
nahanan, nabo1) nawain tohav, anan aYesu ikel maii
ke, “Lupar wain.” 4 Ale aYesu isor vari ke, “Litegai,
savinatidehlen gidaru, namityal sagw sagom sal.”
5> Ale anan ikel mai navanuan nauman gail ke, “Nasa
bikel mai gamito, mitigole.”

§§ 1:48: Nafik evinahai sua, navite am lokisi han nafik. * 1:49:
Psa2.7  1:51: Gen28.12

6 Len naut enan nabiltibiliwai navat tomalevtes
loil ei. Husur navide len nalo salito, naJu gail lugol

galitluveveu len nawai enan. Nabor nabiltibiliwai
visusua topul ikad nalita tovi 80 0 120 lan. 7 AYesu
ikel mai galit ke, “Bir nawai len nabiltibiliwai gale-
gai.” Ale lobir nawai van vapul sasahov. 8 Beti
ikel mai galit ke, “Vavaut kuv ideh, lavi van han
namasta han nahanan.” Ale lugole. 9 Nabor) amasta
han nahanan todamis nawai togam vi wain, ekis
nauluman tomadhalah gomai. (Amasta salaboi
naut nawain togam lan, be navanuan nauman gail
lolaboii). 10 Isor sal suh aulumian en tolah ke,
“Navanuan Pisi lopapehun nawain tovoi a mnio, ale
nabor galit lototarog, lopapehun togon savoi ma-
suv. Avil gaiug, gotagau gat nawain tovoi vabar
gagail”

11 Natenan aYesu togole len navile a Kana
a Kalili evi namerikel metakav tokel kot aYesu,
tovahot nayalyalan san. Ale ahaisusur san gaillorir
nalolit todar lan.

12 Nabor) nalahan tonor aYesu evi pan vi Kaper-
naum, gai mai avan gail mai anan mai ahai susur

san gail, ale losuh ei han namaribor) galevis.*

AYesu ivahvahur naut todar vis naim siGot
(Mat21.12-13; Mak 11.15-17; Luk 19.45-46)

13 NaPasova seJu gail egom papadan, ale aYesu
evi mahat vi Jerusalem. 14 Len naholavat todar
vis naim siGot eris alat lotopur han nabuluk mai
nasipsip mai natav gail. Eris alat lotogagel han

* 2:12: Mat4.13

navat lotobatah ei.™ 15 AYesu ebutan bonbon han
nahau gail, beti ehut navanuan pisi dan naholsvat

todar vis naim siGot. Ehut nasipsip mai nabuluk
gail, idandan nakoin gail ale ikabsan natev gail.
16 Tkel mai alat lotopur han natav gail ke, “Tariv
natgaleg vi tut. Samtigol naim seTamagw tehun

naim namaket!” . )
17 Ahai susur san gail lunau sahoti ke natosian

ike, “Noalogw ipat tabtab len naim sam totagau gat
tabtab han ginau.”™

18 Nalon najJu gail epanasi ale lousi ke, “Gukad
nadaran han na-il-a-mo-an tomabe han gotolaboi
gabigol natgalenan? Gigol namerikel ideh han
namtbekata laboi nadarnan sam!” 19 AYesu isor var
galit ke, “Mitigol naim siGot egai timasirsir, ale
dereh neum hani tile mahat talmam len namaribor)
titor.”™ 20 Ale lusor vari ke, “Namtoum han naim
egailen nasihau tovi46. Gunau ke golaboi gabeum
hani bile mahat talmam len namaribor) Bitor mabe?”

21 Ris aYesu tosor husur naim siGot tovi niben.
22 Imagenan, nabor) aGot tolavi dan namatan, ahai

susur san gail lunau gat nategai tokele tia, ale
lodalom natosian siGot mai nasoruan siYesu.

AYesu elaboi tia nanauan Sinavanuan gail
23 Ale nabor) aYesu totoh len naut a Jerusalem
len nshanan han NaPasova, isobur lorin nalolit len

* 2:14: Novanuan naut tiltile gail lovi lan nabiltivile Jerusalem
nios naPasova. Logam len naprovens isobur ale lukad navat tiltile.
Imaienan, len naholavat todar vis naim siGot a Jerusalem, ikad
navanuan lotogagel han navat silat lotogamai. Husur ahai tutumav
gail ludam han navanuan lotoviol len naim siGot leviol han navat

nasilva salaniai. © 2:17: Psa69.9 - 2:19: Mat 26.61, 27.40;
Mak 14.58, 15.29

nahasan naboy lotoris namerikel gai togolgole.
24 Avil aYesu sakad nadalomian len nalolit lotorini
len gai husur elsboi naboruan nasaan salit gail.
25 Avan ideh asike bikel kot navanuan gail maii, savi
natideh len gai, husur gai elaboi naboruan salit tia.

3

AYesu mai aNikotemus .
1 Tkad avan sua len naFarisi gail, nahasan

aNikotemus toil a mio han najJu gail. 2 Egoam han
aYesu len mariug, ale isor maii ke, “Hai pusan,
namtolaboii ke gaiug govi ahai pusan sua aGot
tosavati gomai, husur sakad avan ideh tolaboi bigol
namerikel gotogolgole, asike aGot bitoh maii.”
3 AYesu isor vari ke, “Kitin, nokitin mai gaiug ke,
avan ideh asike bikad napasian totas,* edadas beris
natohan pipihabslan aGot.” 4 ANikotemus eusi ke,
“Imab han navanuan tovi hatvut tia bikad napasian

totas? Edadas Bebis talmam len nshad han natatai
len nabshatun anan han Bipas vaha-ru hani!”

5 AYesu isor vari ke, “Kitin, nokitin mai gaiug
ke, novanuan timaskad napasian len nowai mai
aNunun aGotT, han Belaboi bebis len natohan pip-
ihabalan aGot. 6 Niben navanuan ipas navanuan
tokad namauran han niben pai, aNunun aGot
ipas nanunun navanuan, nanunun toveveu, tokad

* 3:3: Lennasoruan ta Kris, totas ikad namilen sual am tovi egam
amahat gol ke naves egai elaboi bikad namilen tovi avan ideh asike
bikad napasian togom a mahat, edadas Beris natohan pipihabalan
aGot. T 3:5: Len nasoruan ta Kris, nunun ikad namilen eru,
sua evi nanunun, sua evi nalan 0 nasuravyavan. Len natosian seJu
gail nabor) lotosor husur aGot, lokamaienan.

namauran toveveu. ’Imaienan, sagiparn len nasa
notokele ke, ‘Gimaskad napasian tatas” 8 Nalan
evuv husur nalsnonian san ale gosasalor) han
nowalan han, be gasaloboi naut tovuv gom lan
mai naut tovuv vi lan. Len navide tomaienan,
gasaris aNunun aGot, be goris nauman san len
namauran silat aNunun aGot topas nanunulito
toveveu.” 9 ANikotemus eusi ke, “Natgalenan
levisi mabe?” 10 AYesu isor vari ke, “Imabe? Govi
ahai pusan totibau selsrael, be gasalaboi natgaleg
a? 11 Kitin, nokitin mai gaiug ke, namtukel ur
nasa namttolaboii, namtukel kot nasa namttorisi,
avil gamito, matsadalom na-kel-koti-an sinamito.
12 Nabor notosor husur nasa tovisi len navile a

pan, matsadslom ginau. Gol ke nabisor husur
nasa tovisi len namav, asike matodslom ginau!

13 Sokad avan ideh tovi mahat len namav tolaboi
bikel ur nasa tovisi lan. ANatun Navanuan 1jai egom

len namav, naut san matmat, ale gai nai elaboi
bikel husuri. 14 Len naut tobabesw, tomasmas,
aMoses esuhun nalablab han namat len nahai.™ Len
navide tomaienan, limassuhun aNatun Nevanuan
len nahai balbal, 15 han ke, navanuan pisi laberirn
nalolit lan, dereh likad namauran vi sutuai.

16 “Bathut aGot elomas bun navile a pan maiegai
ke: eviol han aNatun tosua sabon han avan ideh
Berin nalon biday) lan, asike, asike imasig be dereh

tikad namauran vi sutuai. 17 Husur aGot sasavat
aNatun vi lan navile a pan han Beriyi ke lipanis

sil nasaan salito, be han ke, len aNatun, aGot bilav
kuv galit dan nasaan salito. 18 Avan ideh tokad
nadalomian lan, aGot sarini ke bipanis, avil avan

* 3:14: Num 21.9

ideh sakad nadslomian lan, aGot eriyi tia ke tipanis,
husur sekad nadalomian len nahasan aNatun aGot
tovi aNatun tosua sabon. 19 Napanismen esil nate-
gai ke: Namiial ebis len navile a pan, be navanuan
lolamas bun namargobut sahor Namial, husur nasa
lotogolgole isa batbat. 20 Husur alat lotogolgol
nasaan lomatahun bun Namiial, lasavi lan Naniial
husur lomatahw len Naniial Beniias parpar han
nasaan salito len nahon navanuan gail. 21 Be avan
ideh totoh len nakitinan, egam han Namiial han
bemias nasa togole len nadarnan siGot.”

AJon Baptais isor husur aYesu

22 Nabor) natgalenan tonor, aYesu mai ahai
susur san gail lovi lan naprovens a Jutea. Len
naut enan itohtoh mai ahai susur san gail ale
ibaptais han navanuan gail. 23 AJon am ibaptais han
navanuan gail len naut a Aenon papadar) han naut
a Salim, husur nawai isobur ei. Ale navanuan gail
logom tabtab hani, han lobibaptais. 24 (Len naboy
enan lasarin aJon len naim babanis sal).”

25 Beti ahai susur sijon galevis lovitvituh
mai naju sua husur navide han nalilosan han

labiveveu mos nalotuan. 26 Ale logom han
ajJon, luke, “Hai pusan, ategaii totoh mai gaiug
tarhowisel Jortan, ategaii gotosor husuri, gagai
ibaptais han navanuan gail, ale navanuan pisi logam

hani.”
27 Ale aJon isor var galit ke, “Navanuan elaboi

bikad nasa yai aGot len namav toviol hani maii.

28 Gamit mau moatolaboi matbikel kot nasa no-
tokele ke, ‘Ginau nasavi aKristo, aGot totabtabuh

3:24: Mat 14.3; Mak 6.17; Luk 3.19-20

lan. Avil aGot esavat ginau a mio tia, beti ate-
nan’® 29 Nabikel nasoruan kata husuri, ima-
iegai ke, natabarehreh tolah evi seulumian tolah
maii. Be nauluman tovi tarhat sitenan tolah, toil
taban, tosasalon) hani, gai ehahavur han tosasalor

han nadolon aten tolah. AKristo esumian atenan
tolah, ale navanuan lotovan hani han bibaptais

han galito, losuman alitenan tolah. Ginau no-
sunian naulunian tovi tarhat sitenan. Nopul han
nahahavuran nabor notosasalor) hon navanuan gail
lotovan han aKristo. 30 AKristo timasyalyal sahor
ginau; ginau a pan.”

31 Atenan togam len naut a mahat, iyalyal sahor
natit pisi; avan tovi han navile a pan, evi sinavile
a pan, ale isor husur natit gail sinavile a pan pai.
Atenan togom len namav iyalyal sahor natit pisi.
32 Tkel kot nasa torisi, nasa tosasalon hani be sakad

avan ideh todalom nasa tokele. 33 Be avan ideh
todalom na-sor-laboii-an san, isab sahoti ke aGot

ekitin, 34Husur atenan aGot tosavati ikel nasoruan
siGot husur aGot eviol han aNunun kavkav maii,

nagilen tobuer. 35 AGot, aTata elomas bun aNatun,
ale erin natit pisi len navalan tia. 36 Avan ideh
toriny nalon today len aNatun aGot ikad namauran
visutuai. Avil avan ideh tomatahun Berin nalonlen
aNatun aGot, asike ikad namauran enan, be nalol
panpar siGot ipat tabtab lan.

4

AYesu mai atobtaSamaria
1 Beti naFarisi gail losasalor) hani ke aYesu to-

baptais han navanuan lotosobur han labegom vi hai

* 3:28: Jon 1.20; Mal 3.1

susur san gail, lusobur sahor siJon. 2 (Be savi
aYesu tobaptais han navanuan, ahai susur san gail
nai lugole.) 3 Nabor aYesu tolaboi nasa naFarisi
gail lotosasalor) hani, erin naut a Jutea, etalmam vi

Kalili.* 4 Len navanan san imasyar tur len naut a
Samaria.

5 Ale ibar navile sua a Samaria, nahasan a
Sikar, topat papadar) han natan aJakop tolavi mai
aJosef, anatun.t 6 Ikad naburhuwai siJakop ei.
Beti aYesu, niben tomatmat husur nayaran tobalav,
ebatah tarhaburhuwai enan. Natublial bolai.

7 AtobtaSamaria sua egom han Bevavaut. Ale
aYesu ikel maii ke, “Lav nowai. Nemuni.” 8 Ebatah
sobon husur ahai susur san gail lovi lan navile

han lebevur nahanian ideh. 9 Imagenan apahavut
isor vari ke, “Be gaiug govi Ju, ginau novi
tobtaSamaria. Gous mab han nawai han ginau?”
(Husur alat a Jutea lasabon mai alat a Samaria
boy ideh).* 10 Ale aYesu isor vari ke, “Gatalaboi
naviolan siGot, mai ginau notokel mai gaiug, ‘Lav
nawai. Nemuni,” gataus ginau hani tia, ale natsalav
nawai Ndmauran mai gaiug.”

11 Alitenan ikel maii ke, “Nasub, goasokad
nabiliwai, nahau ebuer, ale naburhuwai eg isareh
masuv. Golaboi goabevavaut nowai neamauran enan a

be? 12 Gaiug gunau ke gototibau sahor atamadat ta
sutuai, aJakop a? Bathut gai mau ilavnaburhuwai

4:3: Naboy aYesu tolaboii ke naFarisi lotosasalor) han tobaptais
han navanuan tosobur, ematahun labibal maii ale erin) naut enan.

T 4:5:  Gen 33.19; Jos 24.32. Len naut egai isor husur aJakop

ta sutuai, tovi natun alsak tovi natun aApraham. * 4:9: Luk
9.52-53; Ezr 4.1-5; Neh 4.1-2

egal mai gidato, ale gai mai anatun gail mai
narivatavat gail lomun lan.”

13 AYesu isor vari, ike, “Navanuan pisi lotomun
len nowai egai, dereh limaduh tatas. 14 Avil avan
ideh tomun nawai naBiNIav maii, asike imaduh
bor ideh. Be nawai nabilavi maii ehum nabako
tovuv vi mahat len nalon, tolav namauran vi sutuai
maii.” 15 Napeshatut ikel maii ke, “Nasub, lav
nawai ideh mai ginau bai, han asike nabimaduh

bor ideh, asike nabegom gegai han navavautan tatas
am.” 16 Tkel mai alitenan ke, “Givan vakis asoamn,
maregomai.” 17 Apahatut isor vari ke, “Nasokad
asoagw ideh.” AYesu ikel maii ke, “Naboy) gotoke,
‘Nasokad asoagw ideh,” gokitin; 18 husur gulah mai
asoam erim tia, ale ahavut gotokade gagai savi
asoam, gosalah maii. Nasa gotomadhakele ekitin.”

19 Apahatvut ike, “Nasub, gaiug govi ahai kelkel

ur. 20 Atomanamit ta sutuai lulotu len navehuh
egai, be gamit mattovi Ju, matuke naut a Jerusalem

yai evi naut nalotuan.” 21 AYesu isor vari ke, “Lite-
gai, gaiug gedslom nasa notokele. Nabor dereh
tegamai hon ke asike evi natideh han matbilotu han
aTata len navehuh egai o len naut a Jerusalem.
22 Gamit a Samaria matsalaboi gai mattolotu hani;
ginamito, namtulotu han gai namttolaboii, bathut
na-lav-kuvi-an dan nasaan egam len naju gail. 23 Avil
namityal dereh tegomai, egam tia, han ke alat
lotolotu kitin labilotu kitin han aTata len nalolit
kavkav, len nadanan seNunun, husur galit lovi
navanuan nalotuan aTata tokata doy) galito. 2¢ AGot
savi navanuan tokad niben gotolaboi gaberisi, ao,
ehum nanunun sua o nasupavravan gotodadas

goberisi be tovi nakadhumauran. Ale alat lotolotu

honi limaslotu hen aGot hum tovi aGot Kkitin.
Limaslotu kitin han gai len nalolit kavkav, len

nadanan seNunun.” 25 Apeahatvut ikel maii ke,

“Nolaboii ke aMessiah aGot totabtabuh lan dereh
tegomai, aten lotokisi han aKristo. Nabor Begomai

dereh tikel ur natit pisi mai ginamito.” 26 AYesu
ikel maii ke, “Ginau en bogai notosor mai gaiug.”

Ahai susur gail lotalmam

27 Len namityal enan, ahai susur san gail
lotalmam, losahovut habat hon aYesu tosor mai
apahavut sua, avil galit ideh saus aliten ke,
“Golagonnasa?” o saus aYesu ke, “Gusor mabe mai
alitegai?”

28 Beti napsahavut erirn) nabiliwai san, etalmam
vi lan nabiltivile ale ikel mai navanuan gail ei ke,
29 “Mategom ris avan sua tokel mai ginau han natit
pisinotogole. Matunau ke aKristo, aGot totabtabuh
lan a?” 30 Nanavanuan gail loriy nabiltivile, lotubat
van hani.

Nabol pusan husur namatuan
31 Beti ahai susur gail lukele ke, “Hai pusan,
gihan.” 32 Be ikel mai galit ke, “Nukad nahanian
hagw gamit matsalaboii.” 33 Imaienan ahai susur
gail lukel mai galit gabag ke, “Ase ilav nahanian
maii?” 34 AYesu ikel mai galit ke, “Nahanian hagw

evi han nabigol nalagonian sitenan tosavat ginau

han nabigol vurvur nauman san. 35 Matukad na-
soran sua toke, ‘Nahabati tivat beti nomatuan,” be
matesanav han namatamito, matekata ris nomarireu
han nawit tomasmas, toutaut hon namatuan tia.
36 Navanuan tota kokotov nawit enan, tosagovi, gai

etubatlavnapurpuran san, ale esasagov han nawit
Mos namauran vi sutuai. Igole han gai tota koko-
tov nawit mai gai tomabule, arbBehahavur bonbon.
37 Husur nasoran egai ekitin toke, ‘Ikad avan sua
tomabul, ikad togon tosagov tomatu.” 38 Nosavat

gamit han matbesagov Bonbon han nasa matsaum
mosi. Galevis am loum idan niosi. Be gamit
matohusur galito ale matopul han namatuan.”

39 Alat a Samaria isobur len nabiltivile a
Sikar loriny nalolit len aYesu husur na-kel-uri-
an sepahatut toke, “Ikel mai ginau han natit pisi
notogole.” 40 Beti nabor alat a Samaria lotogam
hani, lousi han bitoh mai galito, ale itoh ei vabar
namaribor) eru. 41 Ale husur nasoruan san, isobur
am lukad nadalomian. 42 Beti lukel mai napshatvut
ke, “Nadalomian sinamit len aYesu sahusur nasa
gotokele am, bathut ginamit gabag namtosasalor)
hani, ale namtolaboi sahoti ke ategai ilav kuv kitin
han navile a pan dan nasaan.”

AYesu igol anatun navanuan nauman sekin imaur

43 Nabor namaribor) toru togam gole, aYesu eriy
naut enan, evi Kalili. 44 AYesu mau ikel koti
ke, “Len naut sihai kelkel ur ideh, lasaputsan ate-
nan len nonauan salito.”™ 45 Imagenan, naboy
aYesu tobar naut a Kalili, alat naut enan lohahatur
hani husur loris natit pisi togole len nshanan
a Jerusalem, husur galit am losuh len nahanan

enan.”

i 4:36: Len naves egai, nawit tomatu evi navanuan toutaut han
besasalon han nasoruan siGot, toutaut han bikad nadslomian lan.

* 4:44: Mat13.57;Mak 6.4;Luk4.24  4:45: Jon 2.23

46 Tmaienan, aYesu evi Kana a Kalili, naut to-
gol nowai togom vi wain lan.* Len naut enan
ikad abiltivanuan sua toum sekiy, anatun ulunian
tomasah, topat len namel len naut a Kapernaum.
47 Nabory atenan tosasalor) han aYesu togam a Jutea
vabar naut a Kalili, ivan hani. Eniri han Begoam vi
lan naut a Kapernaum, gol anatun timaur husur
popadarn timat. 48 Na aYesu ikel maii ke, “Asike
matberis namerikel gail o natit matbimarnmar lan,
asike matukad nadalomian!” 49 Abiltivanuan toum
sekin eyiri tatas ke, “Nasub, asike gabegom gagali,
dereh anatugw timat!” 50 AYesu isor vari ke,
“Givan, anatum imaur.” Edalom nasa aYesu tokel
maii, ale ivan.

51 Len nayaran san vahim, naslev san gail
lobubur maii, lukel uri ke, “Anatumi imaur tia!”
52 Eus galit ke, “Elanon ivoi len namityal sa?” Beti
lusor vari ke, “Napudan san inory nino len na-
mityal tosua ut madau.”§ 53 Beti atata inau sahoti
ke, len namityal enan pai aYesu ike, “Anatum
imaur.” Ale gai mai galit pisi lotosuh lohoim san,
logam vi vanuan nadslomian. 5% AYesu evi Jutea
talmam vi Kalili veha-ru, ale egai evi namerikel na-
voha-ru-an aYesu togole len naut a Kalili.

S

AYesu igol avan sua imaur len nawai a Petsata
1 Husur nabory enan, aYesu evi moahat Vi
Jerusalem van han nahanan sua seJu gail. 2 Ale len

*

4:46: Jon 2.1-11 § 4:52: Len nasoruan ta Kris ike namityal
tomalevru husur len nalennayal sua ikad nahaua tomalevtes len
nadudulan ale tomalevtes am len naut madau.

naut a Jerusalem, papadar) han nametlakau lotokisi
han Nametlakau Nasipsip, ikad nabiltiburhuwai
lilos tokad navarada torim todar visi, nahasan
Petsata™ len nasoruan selpru gail. 3-4 Navanuan
isopur lotomasah lupat pipiverada galenan,
ametbesw gail, galevis narielit togau mai galevis
nahudhubelit tomat.T 5Ikad esua topat ei tomasah
len nasihau tovi 38 tia. 6 AYesu eris atenan topat ei,
elaboii ke tomasah tobalav tia, ale eusi ke, “Golanon
ke gimaur a?” 7 Aten tomasah isor vari ke, “Nasub,
nasokad avan ideh tovi tarhat sagw han nabevi
lan nawai naboy) tonalunalw. Nabor notohisi han
nabevi pan lan, avan tile am akis ibar nawai a o,
beti ginau.” & AYesu ikel mai ke, “Gile mahat, gebul
han nabateh sani, pati, ale yar van.” 9 Vaha-sua njai
aten imaur. Ipat nabateh san ale iyaryar van, avil
nabor) enan evi naSappat. 10 Imaienan, alat lotoil
a mo han najJu gail lusor lan aten tomaur. Luke,
“Damay naSappat bogai! Nabory gotopat namel
sami, gobur kotov nalo tokai tas nauman!”* 11 Isor
var galit ke, “Avan togol notomaur ikel mai ginau
ke, ‘Pat namel sam, yar van.”” 12 Lousi ke, “Ase
ikel mai gaiug han gabigol maien hani?” 13 Avil
aten tomaur salaboii, husur aYesu ivan vamasig

len naluvoh len naut enan. .
14 Len namityal tovan, aYesu isab atenan len

naholavat todar vis naim siGot ale ikel maii ke,

5:2: Natosian galevistasutuailen nasoruan ta Krisluke Betesta.

T 5:3-4: Natosian galevis ta sutuai losuhud han nategai: Lupat
vir nawai Binalunalw, 4 husur anel siNasub egam len nabor) galevis,
ebul han nawai, ale navanuan tovi lan nawai metakav, dereh timaur.

* 5:10: Neh13.19; Jer 17.21

“Geris, gagai gumaur, be sagigol nasaan am han
asike natideh tosa sahor ta nio Bevisi han gaiug.”

15 Beti naulunian ia kel mai alat lotoil a mo han
naju gail ke aYesu boh togole tomaur. 16 Imaienan

lotubat madas bun aYesu sil togol natgalenan len
nasappat. 17 Be aYesu isor var galit ke, “ATomagw
eumum van vabar gagai, ale ginau tu noum van.”
18 Imaienan, alat lotoil a nio han naju gail ludas

pisal am han labigole Bimat. Savi husur tobur
kotov na-kai-tasi-an han naSappat rjai, be husur tokel
ke aGot tovi aTeman san, imaienan, ike gai gabag
topitpitov mai aGot.

AYesu ikel vahoti ke tovi aNatun aGot

19 Na aYesu isor var galit ke, “Kitin, nokitin
mai gamit ke, aNatun aGot edadas bigol natideh
sobon, elaboi Bigol ya nasa toris aToman togole.
Husur nasa aTeman togole, aNatun am igole.
20 Husur aTeman elomas bun aNatun ale evusani
han natit pisi gai togole, ale dereh tevusani han
natit gail lotosahor natgalenan han matbimarnmar)
lan. 21 Hum ke aTaman togol navanuan lotomat
lule mahat, tolav namauran mai galito, aNatun am
ilav namauran mai avan ideh gai tolayon bilavi

maii. 22 Husur aTata sesab sehoti ke avan ideh
bipanis, aoa eripi len aNatun han bisab sahoti

ke novanuan gail labipanis, 23 han navanuan pisi
lobeputsan aNatun len nanauan salito hum lotop-
utsan aTata a mahat. Asike gabeputsan aNatun len
Nnanauan sam, gasaputsan aTata tosavati len nanauan
samni.

24 “Kitin, nokitin mai gamito, avan ideh
tosasalory han nasoruan sagw, tokad nadslomian

len aGot tosavat ginau, gai ikad namauran vi sutuai,
asike ebis len nopanismen, be imakuv tia dan

namatan vi lan namauran. 25 Kitin nokitin mai
gamito, len nabory Begomai, hun nabory togom

tia, dereh alat lotomat lesasalor) han nadoldol
siNatun aGot, ale alat lotosasalory hani, dereh

likad namauran. 26 Husur aTata tovi nakadun
nomauran, gai erini len aNatun am hen Bevi

nakadun nomauran. 27 Ale erin nadanan len navalan
han Bbikot han navanuan gail, husur evi aNatun
Navanuan. 28 Samtipar) len natgalenan, husur ikad
nabor) togamai han alat lotomat len nabur namatan
salito labesasalor) han nadolon aNatun aGot, 29 ale
dereh lile mahat dan nabur namatan. Alat lotogol
tovoi, dereh lile mohat hon lobimaur tatas. Avil
alat lotogol tosa, dereh lile mahat han labesasalo
laboi napanismen salito.*

30 “Ginau nodadas nabigol natideh len ginau
sobogw. Nopapehun navoian dan nesaan hum
aTata tokele. Ale napapehwan sagw inor husur
nasagole husur nalayonian sagw, be nugole husur
nalsgonian sitenan tosavat ginau.”

Na-kel-koti-an husur aYesu ~

31 AYesuisor am mainaju gail ke, “Ginau sabogw
nai natasor laboi ginau, nasoruan sagw asike tak-
itin. 32 Avil ikad atesual am tosor vi tarhat sagw,
ale nolaboii ke na-sor-laboii-an san husur ginau
ekitin. 33 Matosavat galevis tia van han aJon, ale
gai ikel ur nakitinan.* 34 Be nasari) gat nalogw
len na-sor-vi-tarhate-an navanuan tokele, ao, nusor

* 5:29: Dan12.2  5:33: Jon1.19-27,3.22-30

husuri nai han matbimakuv dan nasaan samito.
35 AJon ehum namniial topay, tomial. Ale gamit
motulekis hon matbitoh kakereh len namiial san,
han matbehahavur. 36 AJon ikel kot ginau, avil
ikad na-kel-koti-an tosahor esan. Husur natit gail
aTata tolavmai ginau han nabigol pis gail, natgale-
nan notogole, lovusan nakitinan husur ginau, ke
aTata tosavat ginau. 37 Ale aTata tosavat ginau, gai
isor laboi ginau. Gamit matsasasalor) han nadolon,
matsakata laboi gai tomabe. 38 Ale nasoruan
san sapat savoi len nalomito husur matsadalom
ginau, ginau boh, aTata tosavat ginau gomai.
39 Matudondor) namauran vi sutuai len natosian
siGot bathut matunau ke namauran vi sutuai topat
lan. Be natosian galenan lukel nakitinan husur
ginau! 40 Wake matsalagon matbegam han ginau

han matbikad nemauran enan.

41 “Nabory mattosal suh ginau, na-sal-suhi-an
samito savi natideh len ginau 42 husur nolaboi
matsalomas bun aGot len nalomito. 43 Ginau nogam
len nahasan aTemagw ale matomatahun ginau,
matsahaha¥ur han ginau. Be naut kamas avan ideh
am Pegom len nahasan gabag nai, dereh mitidani
honi, matehshavur heni. 44 Imabe matodadas
matbedalom ginau? Matuke mitisal suh gamit
gabag be matomatahun na-sal-suhi-an togam len

gai tovi aGot sabon nai. 45 Samtinau ke evi ginau

nabikel kot nasaban samito van han aTemagw len
nakotan san. Ao, ikad atesua bigole, gai nalomit
today lan, aMoses boh! Dereh gai tikel kot nasaban

samito.f 46 Avil mattadalom aMoses tia, mattadolom
ginau tia bathut gai mau itos husur ginau. 47 Be

asike matbedalom nasa gai totosi husur ginau,
mitimabe han matbedslom nasa notokele?”

6

AYesu evanan alat lotovi 5,000
(Mat 14.13-21; Mak 6.30-44; Luk 9.10-17)
1 Husur naboryy galenan, aYesu evi Kalili,

ilav tukot vi tarhat nabiltiwal lotokisi han
Nabiltiwai Kalili mai lotokisi han a Tiperias am.

2 Nabiltilugoh lohushusuri bathut ke lotokatkata
ris namerikel gail gai togolgole len alat lotomasah.

3 Ale aYesu etavehuh vi lan navehuh, ebatah mai
ahai susur san gail ei. 4 Nabor) han naPasova tovi
nahanan seju gail, egam papadar).

5 Nabor aYesu topair han namatan, toris naluvoh
lotogom hani, eus aFilip ke, “Datevur nabata a

be hon alateg labihani?” 6 AYesu epus Kkitev
nanauan seFilip maienan han Bebunus laboi aFilip,
husur elaboi tia nasa bigole ta bogai. 7 Ale aFilip
isor vari ke, “Napurpuran han nahabati tomalevtor
salaboi Bevur nabata tonor han galit ¥isusua bihan
kokereh hani.”* 8 Ale ahai susur sua san, aAdru,

avan aSimon Pita isor mai aYesu ke, 9 “Ikad natatai
sua gegai tokad natuhhanian tovi nabata napali

i 5:45: Naboy tosor husur aMoses, isor husur nalobulat torim
aMoses totosi lotovi nalobulat metakav torim len nasoruan siGot.

* 6:7: Len nasoruan ta Kris ike natenarius tovi 200. Natenarius
evi napurpuran han nauman han namaribor tosua, ale natenarius
tovi 200 evi napurpuran han nomaribor tovi 200 o papadan han
nahabati tomalevtor.

torim mai naieh toru. Be natuhhanian egai savi
natideh len nabiltiluvoh tomaiegai.”t

10 Beti aYesu ikele ke, “Mitigol navanuan gail
lebatah.” Na naulumian gail lotovi 5,000 lobatah
len naut enan tobar liol. 11 Beti aYesu ilav nabata,
ale nabor) tosipa vi teban aGot tonor, epapehuni
mai alat lotobatah. Igol tomaienan am han naieh.
Galit pisi luhan husur nalsgonian salito vehanukub.
12 Nabory lotohanukub tonor), aYesu ikel mai ahai
susur san gail ke, “Matesagon nasughanian. Sa-
ideh tesuh.” 13Imagenan lusah tuan nasughanian
hilat lotohan dani, losagon nahad tovi 12 han na-
sugut nabata napali tosuh kamas!

14 Nabor) navanuan gail lotoris namerikel aYesu
togole, luke, “Ahai kelkel ur kitin bogai begam vi
lan navile a pan!”}

15 Bathut aYesu elaboii len galito ke gag nailegom

tah gati han lobigol begom vi kin), gai ivan dan
galito vilan navehuh han Bitoh sabon.

AYesu iyar len nowai
(Mat 14.22-33; Mak 6.45-52)

16 Nabor) namityal tomasur, ahai susur san gail
lovi pan vi lan nabiltiwai. 17 Len namityal enan
naut evisivis be aYesu satalmam van han galit sal,
ale lusah len nabot, gam tukot vi Kapernaum.
18 Sadareh nalan evuv habat gol ke nawai tokudkud
van epus. 19 Naboy lotovarus van hum ma tovi
nakilomita torim, loris aYesu toyar len naponit

T 6:9: Namisurhut napali ikad nahavhate ale lotuh dadasi han
lobikad noflaua hon lobeum hen nabata lan. £ 6:14:  AMoses
epahav utaut han ahai kelkel ur suman gai begom han alat a Israel
bory ideh. Deu 18.15-19

nawai, togam popadar han nabot, ale lomatahw.
20 Be aYesu ikai van han galito ke, “Ginau bogai,
samtematahw!” 21 Imagenan lohahavur han bisah
len nabot ale isah lan. Vaha-sua njai nabot ivahut

len naut lotovi lan.
22 Pelan han naluvoh lotosuh tarhawai, ludony

aYesu, lunau sahoti ke ikad nabot tosua pai ei.
Lolaboii ke aYesu sasah len nabot mai ahai susur
san gail, be luvan sabolit nai. 23 Beti nabot galevis
logam len naut a Tiperias, luvahut papadar han
naut Nasub tosipa han nabata lan, naut naluvoh
lotohan bata lan. 24 Nabor naluvoh lotoris laboii ke
aYesusatoh ei, ahai susur san gail 1asasuh, naluvoh
lusah len nabot galenan, lovi Kapernaum han

labidor aYesu ei.

AYesu evi nabata han namauran
25 Noboy navanuan galenan lotosab aYesu a

Kapernaum, tarhawai, lousi ke, “Hai pusan, gubar
naut egai nais?” 26 AYesu isor var galit ke,
“Kitin, nokitin mai gamit ke matsador) ginau husur
mattoris 1aboi namerikel gail, be matudory ginau
pai husur matuhanukub han nabata. 27 Samteum
mos nahanian sapat sabalav, togam vi pahsago. Ao,
mateum NM0S Nahanian topat vi sutuai, nahanian han

namauran vi sutuai aNatun Novanuan dereh Beviol
hani mai gamito. Husur aGot aTata itabtabuh len

atenan han beum san mos Beviol han namauran
enan.” 28 Imaienan lousi ke, “Datigol nasa gail

han datbigol nagolean aGot tolagoni?” 29 AYesu
isor var galit ke, “AGot elanon ke mitigol nate-
gal ke: materin) nalomit len atenan aGot tosavati.”
30 Imaienan lukel maii ke, “Gigol namerikel ideh
han namtberisi han namtbedslom gaiug. Dereh

gigol nasa? 31 Atomadat ta sutuai luhan namanna
len naut masmas hum aMoses totosi ke, ‘Eviol han
nabata togom len namav mai galito hanlobihani.’ ”*
32 Beti aYesu ikel mai galit ke, “Kitin, nokitin mai
gamit ke, savi aMoses toviol han nabata togom
len nomav mai gamito. Avil evi aTomagw toviol
han nabata kitin togam len namav mai gamito.
33Bathut nabata siGot evi atenan togam vi pan dan
namav, eviol hon namauran mai navanuan navile a
pan.”

34Imaienan lukel maii ke, “Nasub, geviol tabtab
han nabata enan mai ginamito.”

35 AYesu ikel mai galit ke, “Ginau novi bata
han namauran. Avan ideh Begom han ginau, asike
imalkakat. Ale avan ideh Berin nalon len ginau,
asike, asike imaduh bory) ideh. 36 Nukel mai gamit
ke, naut komas mattoris ginau, matsarir) nalomit
len ginau sal. 37 Avil alat aTemagw toviol han
galit mai ginau, dereh legom han ginau. Ale avan
ideh togam han ginau asike nomatahuni. 38 Husur

nasagam len namav han nabigol nasa notolayoni.

Ao, nogom han nabigol husur nalsnonian siGot
tosavat ginau miosi. 39 Ale nalagonian san imaiegai
ke: galit pisi gai toviol han galito mai ginau han
lobevi esagw, salimasig, be len Naborj Namakot
han navile a pan dereh nigol lile mahat. 40 Husur
nalanonian seTomagw imaiegai ke: galit pisi lotoris
aNatun, lotorin nalolit lan, dereh likad namauran
vi sutuai, ale dereh nigol lile mahat len Nabor
Namakot han navile a pan.”

* 6:31: Ex016.4,15; Psa 78.24



Jon 6:41 xxvii Jon 6:53

41 Nabory) lotosasalory han natenan, naju gail
lukoblen husuri bathut toke, “Novi nabata togam
len namav,” 42 ale luke, “Ategai savi aYesu, anatun
aJosef na? Datolaboi atoman mai anan. Imabe
toke togom len namav?” 43 AYesu isor var galit ke,
“Samtikoblen mai gamit gabag. Mitinor). 44 Ikad
napisal tosua nai han avan ideh belaboi Begoam
han ginau. Nabor aTomagw tosavat ginau beliv
avan enan, elaboi Begom han ginau, ale dereh
nigol tile mahat len Nabor) Namakot han navile a
pan. 4 Len natosian sihai kelkel ur gail ike, ‘Ale
aGot dereh tevi hai pusan salit pisi,” nja navanuan
pisi lotosasalory husur aTata, lotosasalor) 1aboi nasa
tokele, galit logom hon ginau.™ 46 (Namilen sake
avan ideh saris aTata. Atenan togoam len aGot,
atenan nai eris aTata.) 47 Kitin, nokitin mai gamit
ke, avan ideh toriy nalon len ginau, gai ikad
namauran Vi sutuai. 48 Ginau novi nabata han
namauran.§ 49 Sutuai atemamit gail luhan namanna
len naut tobabesw, be naut kamas natenan, lumat
pisi. 50 Egai evi nabata togam len namav han avan
ideh bihani, asike imat. 51 Ginau sabogw nai novi
nabata namauran togem len namav. Avan ideh
bihan nabata egai, dereh tikad namauran vi sutuai.
Husur nabata nabeviol hani evi nibegw; dereh
neviol hani nMos nemauran silat navile a pan.”

52 Beti naJu gail lovitvituh mai galit gabag, luke,
“Ategai teviol mab han niben mai gidato han
datbihani?” 33 Imaienan aYesu ikel mai galit

%

6:45: Isa 54.13 S 6:48: Noabory aYesu toke tovi nabata han
namauran, ike ehum nabata datbihani dereh datikad nemauran, evi
noakadhumauran.

ke, “Kitin, nokitin mai gamit ke, asike matbihan
niben aNatun Navanuan, asike matbemun nada
han, moatukad namauran Kkitin mabe? Matsokade
len gamit gabag. 54 Avan ideh tohanhan nibegw,
tomunmun nada hagw, atenan ikad namauran vi
sutuai, ale len Nabory Namakot han navile a pan
dereh nigol tile mahat dan namatan. 55 Husur
nibegw evi nahanian Kitin, nada hagw evi nate
namunian kitin. 56Imaienan, avan ideh tohanhan
nibegw, tomunmun nada hagw, atenan itoh tin
len ginau ale ginau nutoh tin len gai. 7 ATomagw
tovi nakadun namauran esavat ginau, ale bathut
aTomagw, ginau nutoh, nukad namauran. Len
navide tomaienan, avan ideh tohanhan ginau,
bathut ginau, gai dereh titoh, tikad namauran.
58 Ginau novi nabata togem len namav, be nabata
egal sasumian namanna atemamito ta sutuai loto-

hani. Luhan namanna ale lumat. Avan ideh to-
hanhan nabata egai, dereh titoh, tikad namauran vi

sutuai.”
59 AYesu ikel natgalenan nabor topusan len
naim naBbonBonan a Kapernaum.

Ahai susur isobur lugam dan aYesu

60 Naboy ahai susur san gail lotosasalory han
natgalenan, luke, “Napusanan enan idar habat.
Ase elaboi besasalor) sahoti?” 61 AYesu elaboii len
gai gabag ke ahai susur san gail lukoblen husur
natenan, ale ikel mai galit ke, “Nateg emadas
nadalomian samito a? %2 Bimagenan, imabe len
gamito matberis aNatun Novanuan betolmam vi
mohat? Matedalomi beti a? 63 ANunun aGot nai
eloboi Beviol hon namauran Kitin mai navanuan.

Nadapan sinavanuan edadas Bigol natideh. Na-
soruan notokele mai gamito, evi soruan seNunun

aGot toviol han namauran mai navanuan. 64 Avil
gamit galevis matsakad nadslomian len ginau.”

(AYesu ekamaienan husur len natubatan elaboi alat
lotokad nadalomian lan, ale elaboi navanuan sua
beripi len navalan aenemi san gail.) 65 Beti aYesu
ike, “Husur natenan nukel mai gamit ke, navanuan

salaboi Begom han ginau len gai sebon. ATata
nai elaboi bigol navanuan bikad nadslomian han
begomai.”

66 Husur tokemaienan, ahai susur san isobur lu-
pair dani, lasahusuri am. 67 Na aYesu ipair van
han lotovi 12 ike, “Be gamit am matuke mitivan
a?” 68 ASimon Pita isor vari ke, “Nasub, namtivan
han ase? Gaiug saboni yai gukad nasoruan toviol
han nemauran vi sutuai. %9 Namtorin nalonamito
len gaiug, namtolaboii tia ke gaiug govi siGot sabon
gotogom mosi.”™ 70 Beti aYesu ike, “Ganan! Ginau
nulekis han gamito mattovi 12, be gamit sua evi

natsmat.” _
71 Nabor tokamaienan, isor husur aJutas, anatun

aSimon Iskariot, husur ajutas, esua len lotovi 12,
dereh terini len navslan aenemi san gail.

7

Noahanan han Napasvalaval gail

1 Husur nabor) enan, aYesu iyaryar len naut
a Kalili. Emsatahun nayaran len naut a Jutea
husur alat lotoil a mio han naJu gail ludondoni

hon labigol bimat. 2 Ale nabor) han Nahanan han

* 6:69: Mat 16.16; Mak 8.29; Luk 9.20

Napasvalaval gail, egom popadan. Evi nahanan

sua seJu gail.* 3 Beti avan aYesu matmat gail
lusor maii ke, “Geriny naut enan vi Jutea han

ahai susur sam gail laberis natit gotogol gail.
4 Avan ideh toke betibau len nahon navanuan gail
sasusuan gai! Goebigolnamerikel gail, gigol gail len
nahon navanuan pisi len navile a pan han labelaboi

gaiug!” 5 Lokamaienan husur avan gail am lasakad

nadalomian lan. ) o )
6 Imaienan aYesu ikel mai galit ke, “Namityal

tonor han ginau sagom sal. Be samito, namityal
pisi inor nai. 7 Navanuan sinavile a pan gail lodadas
lobematahun bun gamito. Be ginau, lomatahun bun
ginau husur nukel koti ke natit gail lotogole lusa

vasa. 8 Matevi lan nahanan ea. Ginau asike novi
lan Nahanan enan, husur namityal tonor han ginau

sagam sal.” 9 Nabor tokemaienan tonor), itoh a Kalili
Dal.

AYesu len Nohanan han Napasvalaval

10 Be nabor avan aYesu gail lotovi mahat vi lan
Noahanan tonor), gai am evi mahat vi lan. Sayar
len nahon navanuan gail be esusuah. 11 Beti
len Nohanan, alat lotoil a mo han naju gail, lu-
dondopi, lous kitevi ke, “Atenan itoh a be? Gai

be?” 12 Len naluvoh navanuan isobur lusor lahlah
husuri. Galevis luke, “Evi nauluman sua tovoi
masuv.” Galevis am luke, “Ao, egaras navanuan

gail.” 13 Be sakad avan ideh tosor husuri len nahon

*

7:2:  Lev 23.34-36; Deu 16.13. Noahanan han Napasvalaval evi
nahanan seju gail, Lunau talmam han atomalit ta sutuai nabor loto-
yaryar len naut masmas. Len nasihau tovi 40 lutoh len napasvalaval
gail.

navanuan gail, husur lomatahw len naju gail lotoil
a nfo.
14 Be naboy sua rivuh len nawik han Nahanan,

aYesu evi moahat vi lan naim siGot, ale etubat
pusan. 15 Beti najJu gail lotoil a mio, lotosasalor
hani, lupay, luke, “Ategai elsboi bun natosian
siGot, be sakad avan ideh tokad namitisau topusan

hani maii. Imabe?” _
16Imaienan aYesu isor var galit ke, “Napusanan

sagw savi esagw. Ao, atenan tosavat ginau
evi noakadhut napusanan sagw. 17 Avan ideh
toke bigol nalanonian siGot, dereh telaboii ke
napusanan sagw egom len aGot o evi esagw
sabogw. 18 Navanuan tosor len nalaboian san sabon,
elanon ke tipatpat gai mahat. Avil gai tolagon ke
teputsan nahasan atenan tosavati, gai ekitin, ale
sokad nagagorasan lan. 19 Savi aMoses tolav nalo
mai gamito a? Be gamit ideh sahusuri. Matudas
pisal han matbigol nabimat sil nasa?”

20 Naluvoh lusor vari ke, “Gaiug gukad natamat!
Ase idas pisal han bigol gebimat?” 21 AYesu ikel
mai galit ke, “Nugol nauman sua len naSappat, nu-
gol naulunmian imaur, ale navanuan pisi losshovut
sil notogole len nasappat.™ 22 Be gamit am matoum
len nasappat nabor) mattotiv dalus natatai ulunian
husur nalo siMoses. (Be navide han na-tiv-dalusi-
an savi siMoses, evi setomamit ta sutuai, aApra-
ham.)* 23 Matotiv dalus natatai uluman len naboy
han, naut kemas tovi nasappat.T Matugole han

* 7:21: Jon5.1-18 T 7:22: Gen17.10-13; Lev12.3 T 7:23:
Nalo siMoses ike limastiv dalus natatai len namaribory tomalevtor
husur napasian san.

asike matbebur kotov nalo siMoses, be evi nau-

man. Moatbimagenan, imabe matutabulol bulos
ginau nabor notogol naulunian kavkav tomaur

len nasappat?™ 24 Sagenanov han nasa notogole mai
na-kata-suluvi-an mai na-nau-suluvi-an samit nai.
Mitimasnano? hani mai natit tonor, tokitin nai.”

AYesu evi aKristo a?
25 Beti galit galevis lototoh len naut a Jerusalem
lous galit gabag ke, “Savi atenan lotoke labigole

bimat a? 26 Be materis! Gai boh_tosorsor len
nahon navanuan gail. Lasakel natideh maii. Hum

ma navanuan na-il-a-mo-an gail lotolaboi koti ke
atenan evi aKristo, aGot totabtabuh lan a? 27 Avil
datolaboi naut atenan togam lan. Be nabor aKristo
Begomai, asike ikad avan ideh Belsboi naut togem
lan.”

28 Na aYesu, topusan len naholavat todar vis
naim siGot, ikai ke, “Matunau ke matolaboi ginau
a? Matunau ke matolaboi naut notogam lan a?
Savi len ginau gabag pai notogomai. Be atenan
tosavat ginau, ekitin. Gamit matsalaboii, 29 be ginau
nolaboii, husur nogem taban, gai esavat ginau.”

30 Nabor lotosasalon) han natenan, alat lotoil a

mio lohisi sobuer han lobitah gati. Be avan ideh
sabari husur namityal san sagom sal. 31 Avil isobur
len naluvoh lorin nalolit lan. Luke, “Nabor aKristo
begomai, asike igol namerikel gail lotosahor nat-
galenan ategaii togole.”

32 Nabory) naFarisi gail lotosasalory han natgale-
nan naluvoh lotosor lahlah hani husur aYesu,

* 7:23: Jon5.89

galit mai abiltihai tutumav gail losavat alat lo-

tokatkata kokol han naim siGot, han labitah gati.
33 Na aYesu ike, “Dereh nitoh kakereh mai gamit
balai, beti netalmam van hon atenan tosavat ginau.
34 Dereh mitidon ginau, be asike matusab ginau,
ale matsalaboi matbegom vilan naut nabevilan.”
35 Beti alat lotoil a mio hon naJu gail, lukel
mai galit gabag ke, “Ategai tiyar vi be han asike
datbisabi? Hum ma Bivan han najJu gail lototoh
len naut tiltile seuleKris han Bepusan mai alat a
Kris a? 36 Naboy toke, ‘Dereh mitidor) ginau be

asike matusab ginau,’ ale ‘Matsalaboi matbegam han
naut nabevi lan,” namilen evi nasa?”

Napusanan husur aNunun aGot

37 Len nabor) namakot len nawik han Nahanan,
len namaribory totibau han, aYesu eil vi mahat,
ikai ke, “Avan ideh bBimaduh, tegom han ginau!*
38 Avan ideh torin nalon len ginau, tegom, temun!
Hum natosian siGot tokele ke, ‘Nowai namauran
dereh tisel dan nealon hum nawisel gail’”*
39 (Naboy) tokamaienan, isor husur aNunun aGot,
alat lotorin nalolit len aYesu dereh likade, be aGot
saviol hani sal husur aGot saputsan aYesu sal han
nayalyalan san Biparpar.)

Nonauan tiltile husur aYesu
40 Galevis len naluvoh lotosasalor) han nasoruan

san, lusor tovah ke, “Ategai bogai ahai kelkel
ur kitin.” 41 Galevis luke, “AKristo bogai, aGot
totabtabuh lan.” Ris galevis am lotoke, “Eninan?

* 7:37: Lev2336  7:38: Eze47.1:Zec14.8

AKristo asike egom a Kalili a? 42 Be natosian siGot
ike aKristo dereh tegam len napasusan siTevit ale
lipasi len naut a Petlehem, navile matmat siTevit

aKin. Imaienan o samaienan a?”* 43 Na naluvoh
lovitvituh, lopapehw husur aYesu. 44 Ale galevis
luke litah gati, wake avan ideh satah lan.

45 Alat lotokatkata kakol han naim siGot lotalmam
van han abiltihai tutumav mai naFarisi gail. Ale
lous alatenan ke, “Imabe matsatah gati gomai?”
46 Alatenan lusor var galit ke, “Aoa, namtsasasalor
han avan ideh sasor sumian atenan bor ideh.”
47NanaFarisi gail lusor viles alatenan ke, “Imabe?
Gai egoras gamit am a? 48 Mitinau nategai ke:
len ginamit namttoil a no mai ginamit namttovi
Farisi, ikad ginamit ideh torin nalon lan mau a?
Ebuer kaskasi! 49 Naluvoh lorin nalolit lan, be
lasalaboi natideh, lotatan han nalo. Nasemalean
tipat len galito!”

50Tkad naFarisi sua, nahasan aNikotemus, togom
hol mai aYesu a mio, ale ike,* 51 “Asike datbikot han
avan ideh han datbisab nasa gai togole, sanor len
nalo sidato han datberini hon bipanis.” 52 NaFarisi
gail lusor vilesi ke, “Govi nauleut ta Kalili gototah
maiatenan a? Gia vurury kitevi len natosian siGot.
Dereh gisabi ke ahai kelkel ur ideh sagam len naut
a Kalili bory ideh!”

[Nalobulat ta sutuai len nasoruan ta Kris losakad
naves 7.53-8.11.]

53 Ale lopapehw, luvahim gail.

* 7:.42: 25am7.12;Mic5.2 © 7:50: Jon3.1-2

8

Napahavut togol naitian tobur kotov nalahan
1 Be aYesu evi lan Navehuh Oliv. 2 Ale nabor

naut tolan evi lan naholayat todar vis naim siGot
totas. Sadareh navanuan gail logam hani, ale ebatah,

epusan. 3 Ahai pusan han nalo mai naFarisi gail
losahar apahavut sua lotosabi len naitian tobur
kotov nalahan. Lugol eil len nahon naluvoh. 4Lukel
mai aYesu ke, “Hai pusan, alitegai, namtusabi len
naitian tobur kotov nalahan. 5 Ale len nalo, aMoses
ikel buni han datbetubun alatpaha¥ut lotosunian
alitegai. Be gaiug, gukel nasa?”* 6 (Lokamaienan
han labigol aYesu bBekakos len nasoruan san han
labikot hani.) Be aYesu ebatah, ibetbet, itos len
tan han nanarhuvalan. 7 Lous taltal han bhisor var
galito, ale eil vi mahat, ike, “Gamit ideh topar saan,
tilav navat, tuvi a mo.” 8 Beti ebatah totas, ibetbhet,
tos len tan. 9 Nabor lotosasalor) hani, lotubat van,
alat lotovi havut loil a mo. Ale aYesu itoh sabon
mai alitenan. 10 Beti aYesu eil vi mahat, eusi ke,
“Bareab, galito, lutoh a be? Sakad avan ideh toke

gobipanis a?” 11 Ike, “Naut ido han galito Nasub.”

Ale aYesu ike, “Ginau am nasake gabipanis. Givan
ale gagai van sagigol nasaan am.”

AYesu, namial han navile a pan

12 AYesu isor mai navanuan gail totas am, ike,
“Ginau novi naniial han navile a pan; avan ideh
tohusur ginau, asike, asike iyar len namargobut,

avil dereh tikad namial han nemauran.”* 13 Na na-
Farisi gail lusor tas nasoruan siYesu luke, “Gaiug

* 8:5: Lev 20.10; Deu 22.22-24 * 8:12: Isa 49.6; Mat 5.14; Jon
9.5

gukel na-kel-koti-an husur gaiug gabag, be husur

gaiug sabom nai gotokele, na-kel-koti-an sami savi
natideh len nakotan, ehum sakitin.” 14 AYesu
isor var galit ke, “Naut komas notokel na-kel-koti-
an husur ginau gabag, na-kel-koti-an sagw eKkitin,
husur nolsboi naut notogem lan mai naut notovi
lan gagai. Be gamito, matsalaboi naut notogom
lan, moatsalaboi naut notovi lan. 15 Matonano¥
husur nalsboian sinavanuan 1jai, ginau nasananov
han avan ideh mai nasa navanuan gail lotolaboii.

16 Nabenano¥, na-nanov-hani-an sagw inor, husur

savi ginau sabogw notogole, be nugole mai atenan
tosavat ginau, nonano¥ husur nasa aTata tokele.
17 Nalo samito ike, na-kel-koti-an sinavanuan eru
arbepitov, nakotan isabi ke evi kitinan. 18 Ale
ikad eru artokel na-kel-koti-an husur ginau: esua,
ginau notokel husur ginau gabag, togon, aTata
tosavat ginau.”

19 Imaienan lotubat usi ke, “ATomarh gai be?”
Isor var galit ke, “Husur ke matsalaboi ginau,
matsalaboi aTemagw. Mattalaboi ginau, mattalaboi
aTomagw am.” 20 AYesu ekomaienan papadar) han
nabokis han navat naboy topusan len naholavat
todar vis naim siGot. Avan ideh satah gati husur
namityal san sagem sal.

AYesu sagam len navile eg a pan
21 Len namityal tile am, aYesu isor mai galito
tatas, ike, “Gagai noriry) gamito, nuvan, ale dereh
matekata kitev ginau van, ale mitimat len nasaan
samito. Naut notovi lan, matodadas matBegam
hani bor) ideh.” 22 Imaienan naju gail lotoil a mo
lusor mai galit gabag ke, “Nabor) ategai toke, ‘Naut

notovi lan, matodadas matBegam hani bory ideh,’
namilen imabe? Dereh tia gol gai gabag timat
a?” 23 Ris aYesu toke, “Gamito, matovi alat a pan,
ginau novi aulemsahat. Gamit han navile eg a pan;
ginau savi han navile eg a pan. 24 Imaienan nuke
dereh mitimat len nasaan samito. Husur asike
matbedalomi ke novi ginau notovi ginau, dereh
mitimat len nasaan samito.” 25 Na lous taltal
hani ke, “Be gaiug ase?” Ale aYesu isor var galit
ke, “Sumian notokele a mo tia. 26 Nukad natit
isobur han nabikele husur gamito, han nabisab

sahoti han matbipanis, be nabor notosor mai alat
han navile a pan, nosasalor) han atenan tosavat
ginau husur gai ekitin, ale nukel ur nasa pai ate-
nan tokele.” 27 Be lasalaboi sal ke aYesu tosor
husur aToman. 28 Na aYesu isor mai galit tatas am
ke, “Nabor) matbevus aNatun Navanuan vi mahat,
dereh matelaboii ke novi ginau notovi ginau. Ale
len ginau sabogw nasagol natideh, avil nukel nasa
nai aTamagw topusan hani mai ginau. 29 Ale atenan
tosavat ginau itoh mai ginau; sarir gabulan ginau.
Bathut nugol tabtab han nasa gai tohshavur hani.”
30 Naboy lotosasalory han tokamaienan, navanuan
isobur lorir nalolit lan.

Anatun aApraham gail mai anatun aSetan gail
31Beti aYesu isor mai najJu gail lotorin nalolit lan
ke, “Matbigol husur napusanan sagw, matovi ahai
susur sagw Kkitin, 32 ale dereh matelaboi nakiti-
nan. Ale nakitinan dereh tigol mitikad namakuvan,

* ..
8:24: Exo 3.14-15, naut aGot tokel ur nahasan ke, aNovi ginau
notovi ginau o aNovi ginau nabevi ginau.

asike motovi slev am.” 33 Lusor vari ke, “Nam-
tovi napasusan siApraham, namtsavi slev sivan
ideh bor ideh. Imabe gotoke, ‘dereh mitikad
namakuvan, asike matovi slev am?’ ”* 34 AYesu isor
var galit ke, “Kitin, nokitin mai gamit ke, avan
ideh togol nasaan evi slev sisaan. 35 Naslev savi
nabathudud ideh simasta han naim, naut komas
totoh mai galito. Avil anatun uluman amasta
evi bathudud sua vi sutuai. 36 Imaienan, aNatun
aGot bigol asike matbevi slev am, dereh mitikad
namakuvan tokitin. 37 Nolaboii ke matovi napasusan
siApraham gail, be matoum Kkitev napisal han

matbigol nabimat husur nasoruan sagw sagol

natideh len nalomito. 38 Ginau nusor husur natit
notoris aTata sagw togol gail. Be gamito matugol

nasa mattosasalor han atomamit mMau tokele.”

39 Lusor tovah ke, “Atomanamito aApraham!”
AYesu ikel mai galit ke, “Mattavi anatun aApra-
ham gail, mattagol husur nasa aApraham togole.
40 Nukel nakitinan tia notosasalor) han aGot tokele,

be gagai matudas pisal hon matbigol nabimat.
Apraham sagol natideh tomaienan. 4! Gamit
matugol natit atomamito togol gail.”

Beti lusor vari ke, “Namtsavi natatai napisal.
Namtukad aTemanamit esua 1ai, aGot.” 42 AYesu
ikel mai galit ke, “AGot tavi aTemamito, mattalomas
bun ginau husur nogoem taban aGot, nogam
gegai. Savi len ginau nai notogamai, be gai esavat
ginau. 43 Imabe matsalaboi sahot nasoran sagw?
Husur matsalaboi matbesasalor) husur nasoruan
sagw. 44 Husur matovi anatun atomamit tovi

* 8:33: Mat3.9; Luk 3.8

tomat. Mbatuke mitigol husur nasa gai tolayoni.
Atenan igolgol navanuan lumat len natubatan
han navile a pan van van sal. Gai ematahun
nakitinan husur nakitinan eBuer lan. Nabor) tosor
libliboy evi nasoruan san matmat husur gai evi
vanuan naliblibonjan mai nakadun nalibliboran.
45Imagenan, nabor) notokel nakitinan, matsadalom
nasa notokele. 46 Gamit ta be elaboi bikel vahoti
ke notokad nasaan? Ale nabikel nakitinan, imabe

matsadalom nasa notokele? 47 Avan tovi siGot
esasalon) sahot nasoruan san. Be gamito, matsavi

siGot. Husur enan matsasasalor) sshot nasoruan
san.”

48 NaJu gail lotosasalon) hani lusor vari ke, “Nam-
tukel sshot gaiug nabor namttoke gotovi aule-
Samaria gotovi ut komas! Gaiug gukad natomat
sua!” 49 Ris aYesu toke, “Ao, nasaokad natomat
ideh. Avil noputsan nahasan aTamagw, noputsani
len nanauan sagw. Be gamito, matomadas nahasagw
hum notovi ut kemas. 30 Ginau nasado1 nayalyalan
mos ginau gabag, be ikad atesua tolsnon ke
nahasagw tiyalyal. Gai dereh tepspehun navoian
dan nasaan. 51 Kitin, nokitin mai gamit ke, avan
ideh togol husur nasa notokele, asike imat vi su-
tuai.”

52 Nabor) lotosasalory han natenan, najJu gail lu-
sor tavah ke, “Gagai namtolaboi buni ke gukad
natamat sua. AApraham imat. Ahai kelkel ur gail
tu lumat. Be naut kamas natenan, gaiug gukele
ke, ‘Avan ideh togol husur nasa notokele, asike
esasalon) han nabus namatan vi sutuai’ 33 Gunau
ke gotoyalyal sahor aApraham atomanamit tomat
a? Mai ahai kelkel ur lotomat gail a? Gu-

nau ke gotovi ase?” 5% AYesu isor var galit
ke, “Noataputsan nahasagw gabag, nayalyalan enan
asike tavi natideh. Be atenan toputsan ginau
evi aTomagw, mattosor husuri ke, ‘Atenan evi
aGot sinamit bolai.” 55 Avil matsalaboii, be ginau
nolaboii. Notakele ke nasalaboii, natavi navanuan
naliblibonan suman gamito. Wake nolaboi gai ale
nugol husur nasa tokele. 56 Atomamit aApraham
ehahavur han Bekata vi mo han nabor sagw, erisi,
ale ikemkem.” 57 Beti naJu gail luke, “Nadarh han
sabar 50 sal. Goris mab han aApraham?” 58 AYesu
isor var galit ke, “Kitin, nokitin mai gamit ke,
a tahw han aApraham tovisi, novi ginau notovi
ginau.”™ 59 Nabon tokemaienan, lotatariv vat gail

han lIabetubuni, be aYesu esusuan gai dan galito,
evivile dan naut enan todar vis naim siGot.

9

AYesu igol ametbesw imaur

1 Naboy) aYesu toyar van eris naulunmian sua
namatan tobesw nabory lotopasi. 2 Ahai susur
siYesu lousi ke, “Hai pusan, nasaan sise igol
namatan ategai artobesw nabor lotopasi? Esil
nosaan setoman mai sinan o esil esan sabon?”*
3 AYesu isor var galit ke, “Savi sil nasaan san o
setaman mai anan, avil evi metbesw han navanuan
gail laberis nadaran siGot Bevisi len namauran san.
4 Naboy tovi nalennayal sal datimasgol nagolean
siGot tosavat ginau. Dereh nalenmariug tegamai,

* 858 Jon1.1-3;Ex03.14  9:2: Ex020.5

gol ke avan ideh asike eum. > Nabor) nototoh len
navile a pan sal, novi namial han navile a pan.”™

6 Beti aYesu epulai len tan, igol natan evi bal han
nabusun, ale ikas namsatan atenan artobesw han
nobal enan. 7 Ale ikel maii ke, “Gia kokas nahorn

len nabiltiburhuwai lotokisi han Siloam.” (Nahes
enan namilen “Savati”). Na auluman ivan, ekakas

nahon, totalmam, ekata.

8 Alat lototoh papadar) hani, mai alat lotoris
toyiryir navanuan han navat a mMo, luke, “Savi ate-
gaii tobatah, usus navat tabtab a?” 9 Galevis luke,
“Gai bogai.” Galevis am luke, “Ao, be esunian
atenan.” Ale aulunian enan ikel ur gai sabon ke,
“Ginau pa bogai.” 10 Imaienan lousi ke, “Imabe?
Nasa igol gokata?” 11 Aulumian isor var galit ke,
“Atenan lotokisi han aYesu igol nobal, ale ikas
namatagw hani. Ikel mai ginau ke, ‘Gevi Siloam,
kakas nahom.” Imaienan, nabor notovan, no-

tokokasi, nokata.” 12 Beti lousi ke, “Atenan be?”
Isor var galit ke, “Eninan.”

Lous kitev nakataan simetbesw

13-14 Nabor aYesu togol nabal ale togol aulumian
tokata, namaribor) enan evi naSappat. Beti navanuan
gail losahar auluman enan, tovi metbesw a mo,
van han naFarisi gail. 15 Na naFarisi gail am lous
totas honi, nasa tovisi hani han toksta. Ikel mai
galit ke, “Erin) nabal len namatagw ale nokakas
kuvi, ale nokata.” 16 NaFarisi galevis luke,
“Ategail, aYesu, sagom len aGot husur eum len
nasappat.” Be galevis am luke, “Bevi navanuan

* 9:5: Jon8.12

nasaan, igol namerikel galenan mabe?” Na-sor-
Balbal-an enan len natarhat galaru, igol galit lukad
napapehwan. 17 Imagenan, tatas am lous aten tovi
metbesw a mo ke, “Ategaii togol namatarh tokata,
gusor husur mab hani?” Auluman enan isor var
galit ke, “Ahai kelkel ur sua bolai.”

18 NabiltiJu gail lasadalomi ke tovi metbesw a
mo, na lokis ateman mai anan gomai. 19 Ale
lous goalaru ke, “Ategai evi anatumaru a? Evi
metbesw nabor) martopasi a? Bimaienan, ekata
mabe gagai?” 20 Atoman mai anan arusor var galit
ke, “Namrolaboi ategai, anatunamar bogai, ale
nabor namrtopasi evi metbesw. 21 Namrsalaboi
nasa tovisi hani toksta gagai, namrsalaboi ase
tosanav hoan namatan. Be etibau tia, savi totai
am, elaboi Bisor husur gai gabag, mateusi hani

bai.” 22 Arokemaienan husur aromatahw len
nabiltiJu gail husur galit ludanm mai galit gabag
ke, avan ideh tokel uri ke aYesu tovi aKristo, aGot
totabtabuh lan, dereh lehut avan enan dan naim
nabonbonan salito. 23 Husur enan aruke, “Etibau
tia, mateus gai.”

24 Imaienan, lokis veha-ru han atenan tovi
metbesw a mo. Ale lukel maii ke, “Len nahasan
aGot, namtukele han gaiug, gikel nakitinan!

Husur namtolaboii ke aYesu evi navanuan nasaan.”
25 Isor var galit ke, “Bevi navanuan nasaan, ginau

nasalaboii. Nolaboi natesua nai. A mo namatagw
ibesw, be gagai nokata.” 26 Na lousi ke, “Igol nasa
han gaiug? Igol namatarm arosanav mabe?” 27 Isor
var galit ke, “Nukel mai gamit tia be matsasasalor.

Mbatuke nikel tatas hon mab hani am? Gamit am
matolagon ke matevi ahai susur san gail mau a?”

28 Beti losavar buni ale luke, “Evi gaiug gotovi
ahai susur sitenan, be ginamito, namtovi ahai
susur siMoses gail. 29 Namtolaboii ke aGot isor
mai aMoses, be atenan, aYesu, namtsalaboi naut
togoam lan.” 30 Ris auluman enan tosor var galito,
ike “Matsalaboi naut togem lan, be esapav han
namatagw. Matumabe? Nosshovut len gamito!
31 Datolaboii ke aGot sasasalory han navanuan
nasaan gail, be esasalory han alat lotolotu van
hani, alat lotogol nasa tolanoni. 32 Sutuai tia van
vobar damanai, avan ideh sasanav han namatan
navanuan ideh tovi metBbesw len napasian san.
33 Atenan asike begom len aGot, matunau ke elaboi
bigol natideh a? Ao, edadasi.” 34 Lusor vari, luke,
“Nabor lotopas gaiug, gopul han nasaan tia, gaiug
ase han gabetvusan ginamito?” Ale lubar hani dan
naim nabonbonan, lukai hani.

Namoatan nalon ibesw

35 Nabor aYesu tosasalon) han lotobar hani vivile,
isah aulunian enan, ale eusi ke, “Goriny nalom
len aNatun Navanuan niau a?” 36 Aulunian isor
vari, ike, “Nasub, ase ganan han naberiry nalogw
lan?” 37 AYesu ikel maii ke, “Gorisi tia. Ate-
nan bogai tosor mai gaiug gagai, ganan.” 38 Na
ike, “Norin nalogw len gaiug, Nasub,” ale ilotu
hoani. 39 Beti aYesu ike, “Nogom len navile a pan
mos napopehwan han navoian dan nasaan, han
ametbesw gail labikad nakataan, ale han alat lo-
tokata, labegoam vi methesw len nalolito.”

40 NaFarisi galevis lototah maii losasalory han
tokamaienan, ale lousi ke, “Gokamabe? Guke gina-
mit am namtovi metbesw a?” 41 AYesu ikel mai

galit ke, “Mattavi metbesw gail, asike mattanor han
napanismen Sil nasaan samito, be husur matukele ke
matokata, matunor han napanismen sil nasaan samit
sal.”

10

AYesu evi navanuan tovoi tokatkata taban nasipsip

1 AYesu isor am, ike, “Kitin, nokitin mai gamit
ke, avan ideh sabis len nabopita, be topslau
sehor nahol nasipsip, evi navanuan vanvanah, evi
Nnavanuan toparparu vanuan mos navanohian!
2-3 Be navanuan tokatkata kakol han nabopita,
esapav han nabopita nios navanuan tokatkata taban
nasipsip han bebis lan. Nasipsip gail losasaloy
laboi nadolon atenan tokatkata taban galito. Ale

ekis nasipsip san sabon, ekis nahasalit Visusua ale
esahar galit vivile. 4 Nabor tosahar galit pisi vivile
tonor, iyar a nio ale nasipsip gail lohusuri bathut
losasalor) laboi nadolon. 5 Asike lohusur avan ideh
tile, be dereh ligam dani, husur lasasasalor) laboi
nadolon atenan.” 6 AYesu ikel nasoruan kata enan
be navanuan gail 1asalaboi nasa tokel mai galito.

7 Imaienan aYesu ikel tatas honi mai galit ke,
“Kitin nokitin mai gamit ke, ginau novi bopita,
han nasipsip labiyar tur lan. @& Alat lotogom a
mo len ginau lovi vanuan vanvanah, lovi vanuan
lotoparparu vanuan nios navanohian; be nasipsip
lasasasalon) han galito. ° Ginau novi bopita. Avan
ideh bebis tur len ginau, dereh tikad na-lav-kuvi-an
dan nasaan san. Len ginau dereh tegamai, tivan, ti-
sab nahanian tovoi marireu. 10 Navanuan vanvanah
egom njai han Bevanah, bigol nasipsip labimat, sah

papas gail. Ginaunogam hannasipsip sagw labikad
Nnamauran Vi sutuai, nogom han labepul sasshov
hani.

11 “Ginau sabogw novi navanuan nasipsip tovoi.
Navanuan nasipsip tovoi eutaut han Bimat mos
nasipsip gail. 12 Novanuan nauman tokatkata taban
nasipsip nios napurpuran, savi navanuan nasipsip
tovi amahean nasipsip gail. Imaienan, nabory
toris nalipah katkat togamai, erir nasipsip, igam
dan galito.” Beti nalipah katkat ikat gat nasipsip
sua, ale navashasipsip lugam papehw. 13 Navanuan
nauman igam dan nasipsip gail husur eum mos
napurpuran nai, savaehvah nasipsip, len gai lasavi
natideh. y

14-15 “Ginau sabogw novi vanuan nasipsip tovoi.
Suman notolaboi aTemagw mai aTata tolaboi
ginau, nolaboi nasipsip sagw gail, ale galito
lolaboi ginau.® Ale noutaut han nabimat mios
galito. 16 Ginau nukad nasipsip galevis tile lasavi
len navashasipsip egai. Nimassahar galito han
labevi lan navashasipsip sagw. Ale galit am dereh

lesasalon) sahot nadologw, ale libon han labegam
Vi vashasipsip Besua yai tokad navanuan nasipsip
tosua.

17 “ATata elamas bun ginau husur notoutaat han
nabimat, han nabikad talmam han namauran sagw.
18 Sgkad avan ideh tolaboi bilav kuv namauran sagw

dan ginau, be ginau sebogw noviol hani husur
nalanonian sagw pnai. Ginau nukad nadanan han

* 10:12: Len nasoruan ta Kris ike wolf. Nawolf ehum nabhiltilipah
katkat towael. * 10:14-15: Mat 11.27; Luk 10.22

na-il-a-mo-an. Ipat len navelagw han nabeviol

han namauran sagw, ipat len navalagw han nabilav
talmam hani. Natenan evi nasa aTomagw tokel buni
hoan nabigole.”

19 Nabor tokamaienan tonor, ikad napapehwan
totas am len naJu gail husur nasoruan san.
20 Isobur len galito luke, “Gai ikad natamat sua,
evinvinu, imab matosasalon) hani?” 21 Galevis
am luke, “Avan ideh tokad natomat salaboi Bisor
maienan. Natomat salaboi Besapav han namatan
ametbesw. Edadasi!”

AYesu len Nohanan han Na-sanav-hani-an

22 Len nabiltivile Jerusalem, lukad Nohanan han
Na-sonav-hani-an len nahabati naut susus.t 23 Ale
aYesu itoh len naholavat todar vis naim siGot,
iyar husur navarada siSolomon ei. 24 NabiltiJu
gail ludar visi, lousi ke, “Gugol namtodadarnabu

maiegai vir nais? Gebevi aKristo, aGot totabtabuh
lan, gikel koti mai ginamito.” 25 AYesu isor var
galit ke, “Nukel mai gamito tia wake matsadalom
ginau. Nasa notogole len nahasan aTomagw, nat-
galenan lukel kot ginau. 26 Be matsadalom gail am,
husur matsavi ideh len nasipsip sagw. 27 Nasipsip
sagw gail losasalorn) sahot nadologw, ginau nolaboi
galito ale lohusur ginau. 28 Noviol han namauran vi
sutuai mai galito ale asike lumasig boy ideh. Avan
ideh asike eliv kuv galit dan navalagw. 29 ATomagw

T 10:22: Noshanan hen Na-sapav-hani-an evi nahanan seJu gail han
na-sapav-hani-an han naim siGot ta sutuai len nasihau 164 B.C.
Lunau talmam han nabor naju gail lotokad tatas han naim siGot dan
navalan alat lasavi Ju. Len naborn enan len natutumavan gail lugol
naim siGot iveveu tatas am.

toviol han alaten mai ginau, aTomagw egaii iyalyal
sahor natit pisi, ale avan ideh asike eliv kuv galito
dan navalan. 30 Ale ginau mai aTata namrosua
nai.”

31NabiltiJu gail lotatariv vat tatas han labetubuni.
32 AYesu ikel mai galit ke, “Len nahomito nugol
natit isobur tovoi lotogeam len aTata. Len nat-
galen notogole, matuke matetu?v ginau sil ta be?”
33 NaJu gail lusor vari ke, “Asike namtotuv gaiug
sil natideh tovoi gotogole, be sil gotosor madas
nahasan aGot. Husur gaiug gotovi vanuan nai,
gugolgol gaiug ke gotovi Got.”*

34 AYesu isor var galit ke, “Len natosian han
nalo samito, aGot isor. Ike, ‘Nukele ke matovi
“got” gail.’f 35 Gamit matolaboii ke natosian siGot
edadas bebuer boy ideh. Matolaboii ke aGot tokis
navanuan galenan, napisulan san togam han galito,
‘got gail’ 36 Ginau, aTata itabtabuh len ginau
ale esoavat ginau vi lan navile a pan. Imaienan,
nabor notoke, ‘Novi aNatun aGot,” imabe mattoke
notosor madas nahasan aGot? 37 Asike nabigol nasa
aTata togole, samtedalom nasa notokele. 38 Wake
nabigol nasa togole, naut kemas matsadalom nasa
notokele, mitikad nadalomian len nasa notogole
han matbelaboi sahoti, han matbelaboi tabtab hani

ke, aTata itoh tin len ginau ale ginau nutoh tin len
aTata.”

* 10:33: Lev24.16 i 10:34: Len Psa 82.6, aGot ekis alat lotoil a
nio han navanuan san gail han got gail. Ekamaienan husur ilekis han
galito han labeil gel gai len nahon navanuan gail, ale han labenano¥
han navanuan san gail mai nalo san.

39 Husur tokamaienan, alat lotosasalor haniludas
pisal han labitah gati, be ivan dan galito.

40 Nabor) tovan, ilor) tukot len Nawisel Jortan
van han naut ajon tobapbaptais lan a mo tia, ale
itoh ei.” 41 Beti navanuan isobur logem hani, luke,
“AJon sagol namerikel ideh, be nabor) tosor husur
ategai, natit pisi tokele ekitin.” 42 Ale tarhawisel
Jortan ei, isobur lorir nalolit len aYesu.

11

Nomatan siLasarus
1Tkad atesua tomasah, nahasan a Lasarus. Itoh

a Petani mai avavinen galaru, aMeri mai aMarta.”
2 (Evi aMeri enan boh tobir naoil pahas len Nasub,
len narien golaru, ale togargari hon navurun.)*
Aminen aMeri, aLasarus, emasah. 3 Na napahavut
eru enan aropisul van han aYesu ke, “Nasub, ate-
gai gotolamas buni, emasah.”

4 Naboy aYesu tosasalory han napisulan enan
ike, “Namasahan enan savi han namatan, ao evi
mos navanuan gail labisal suh nayalyalan siGot,

hen ke aNatun aGot Bikad na-sal-suhi-an lan.”
5 Naut komas aYesu tolomas bun aMarta, aMeri

mai aLasarus, 6 nabor) tosasalor) han na-kel-uri-an
enan, itoh len naut totohtoh lan han namaribor)
eru am. 7 Beti husur naboy toru enan, ikel mai
ahai susur san gail ke, “Datevi Jutea totas.” 8 Ahai
susur gail lusor vari ke, “Hai pusan, naju gail
lumadhadas pisal han labetubun gaiug, be golagon

gabetalmam tatas am a?”

* 10:40: Jon1.28 ¥ 11:1: Luk10.3839  11:2: Jon12.3

9 AYesuisor var galit ke, “Akis ikad nohaua tovi 12
len nalennayal. Avan ideh toyaryar len nalennayal
sapes habetw, husur ekata len namial han navile
eg a pan. 10 Avan ideh biyaryar len mariug, dereh
tipes habetw husur sakad namial lan.”

11 Beti ikel mai galit ke, “Abubur sidato,
aLasarus, ipatmari; be nia vangoni.” 12 Imaienan,
ahai susur gail lukel mai ke, “Nasub, gai bipatmari
len namasahan, dereh timaur dani.” 13 Lunau ke
aYesu tosor njai husur napatmarian, ris aYesu tosor
husur nomatan siLasarus. 14 Imaienan beti, aYesu
ikel parpar hani mai galit ke, “ALasarus imat tia!
15 Na nunau gamito, ale nukemkem ke nasatoh ei,

husur len natenan dereh mitikad nadslomian am
len ginau. Ale datia ris aten beti.”

16 Imagenan, aTomas, namilen ke aMalav, ikel
mai ahai susur galenan ke, “Gidato datitah mai

aYesu, labetubuni, letubun gidat maii.”

AYesu isor Vohvah aMarta mai aMeri _
17 Nabor) aYesu togam papadar) han naut a Petani,

lukel maii ke aLasarus topat ei len naburhes han
namaribor) tovat tia. 18 (Ale navile a Petani ipat
dan naut a Jerusalem len nakilomita totor nai,”
19 pa naJu tosobur logoam hon aMarta mai aMeri
han labigol nalolar belanon bivoi am husur namatan
seminelaru.)

20 Beti nabor) aMarta tosasalory hani ke aYesu
togom papadar, evivile han Derisi, be aMeri
salaboii, ebatah lohoim. 21 Na aMarta ikel mai
aYesu ke, “Nasub, gotatoh geg tia, aniinegw

11:18: Len nasoruan ta Kris sakel nakilomita totor, be ike
nastatia tovi 15.

asike tomat. 22 Be naut kemas, nolaboii ke aGot
dereh teviol han natideh gabeusi hani mai gaiug.”
23 AYesu ikel maii ke, “Anminen dereh tile mahat
totas.” 24 AMarta isor vari ke, “Nolaboii ke
dereh tile mahat len na-le-mahat-an len Nabor
Namakot hon navile a pan.” 25 AYesu ikel maii ke,

“Ginau novi na-le-mshat-an dan namatan mai novi
namauran. Ginau nugol navanuan lule mahat dan

namatan, ginau noviol han namauran mai galito.
Avan ideh torin) nalon len ginau, dereh timaur,

naut komas bimat. 26 Ale avan ideh totoh tin len
ginau, torin nalon len ginau, asike, asike imat vi

sutuai. Godalomi a?” 27 Isor vari ke, “Evoi Nasub,
nodalomi ke gotovi aKristo, aNatun aGot, gai tokel
gati ke tegom vi lan navile a pan.”

28 Nobor tokemaienan tonory aMarta erini,
etalmam vahim. Ekis kuv aMeri, avan, isor
sabon maii ike, “AHai pusan egomai, eus gaiug.”
29 Nabory aMeri tosasalory han natenan, veha-sua
nai ivan hani. 30 AYesu sabar navile a Petani sal,
be itoh len naut tobubur mai aMarta lan. 31 Alat
a Jerusalem lototoh mai aMeri lohoim han labigol
nalon Belayon Bivoi am, loris tole mahat, tovan
tutut. Lunau ke tovi lan naBburhes siLasarus han
bitary ei, ale lohusuri.

32 Nabor) aMeri togam ris aYesu, iteh bathurien,
ikel maii ke, “Nasub, gatatoh gegai, aminegw asike
tomat.”

33 Naboy) aYesu toris aMeri totar, eris naju gail
lototar maii, ale nalon ipafpar), nalon isa habat.
34 Eus galit ke, “Matorini a be?” Lusor vari ke,
“Nasub, gom risi.” 35 Namatarur siYesu isel. 36 Beti
naju lotoil papadar) luke, “Materis! Gai elamas bun

aLasarus vasa.” 37 Be galit galevis luke, “Ategai igol
ametbesw tomaur. Imab satagau gat aL.asarus dan
namatan?”

AYesu igol aLasarus ile mahat dan namatan
38 Nabor) aYesu tobar naburhes, nalon isa habat

tatas am. Naburhes enan evi naburhuvat sua
tokad nabiltivat lotokakol gole hani. 39 AYesu ikel

mai galit ke, “Rusan navat vi tarhate.” AMarta,
avavinen aten tomat, ikel maii ke, “Nasub, gai ibo
tia. Damanai, namaribor) han ivat.” 40 AYesu isor
vari ke, “Nukel mai gaiug tia ke, goberirn nalom len
ginau, dereh geris nayalyalan siGot.”

4lTImaienan lorusan navat vi tarhate. Beti aYesu
ekata vi mahat, ike, “Tata, sipa han gotosasalor) han

ginau. 42 Nolaboii ke gotosasalon) han ginau akis,
be nokamaienan mos alategai lotoil papadar, han
labedalomi ke gotosavat ginau.”

43 Beti aYesu ikai habat ke, “Lasarus, gevivile!”
44 Ale gai tomat evivile. Nakaliko ibayis narien mai
navalan sal, nakaliko tile ibayis nahon. AYesu ikel
mai galit ke, “Sah rubati han bivan!”

Naju gail lusor utaut han labigol aYesu bimat
(Mat 26.1-5; Mak 14.1-2; Luk 22.1-2)
45Len alatlototah mai aMeri, isobur lorirn nalolit
len aYesu husur loris nasa togole. 46 Be galevis
luvan han naFarisi gail, lukel ur nasa aYesu togole.
47 Beti abiltihai tutumav gail mai naFarisi gail
lokis nabonbonan han nasanhitrin.f Lousus galit
gabag ke, “Datigol nasa? Ategaiboh igol namerikel
tosobur. 48 Datbidani han bigol tomagenan van,

T 11:47: NaSanhitrin evi nakaunsel seJu gail lotobatah han nakotan.

navanuan Pisi dereh leriy nalolit lan, lehusuri hum
akin. Beti nasoltia ta Rom dereh legoam madas naut

sidato mai lav navanuan gail dan gidato.”*

49 Beti galit sua, aKaiafas, tovi biltihai tutumav
len nasihau enan, ike, “Gamit matsalaboi natideh!
50 Matsanau sahoti ke, ivoi am han gidat pisi ke,
nauluman sua bBimat mos navanuan gail, sahor
alat a Rom lsbemadas gidat pisi dattovi Ju han
datbimasig.” 51 (Nabor) aKaiafas tokamaiean, sakel
sabon hani, be aGot erin nanauan sua len nanauan
siKaiafas. Ale len namilen hum abiltihai tutumav,
epahav utaut hani ke, aYesu dereh timat nios alat
lotovi Ju. 52 Be savi mos naJu gail nai, timat
mos aGot Bbepisan bonbon han anatun gail pisi lo-
togam papehw, siriv len naut gail len navile a pan.)
53 Imagenan, len nabor enan van, lusor utaut han
labigol aYesu bimat. >4 Husur enan, aYesu sayaryar
am len nahon alat a Jerusalem, be eriry naut enan,
evi lan navile a Efraim topat papadar) han naut
masmas tobabesw, beti itoh ei mai ahai susur san
gail.

55 Nabor) naPasova seJu gail togeam papadan,
navanuan isobur len naut pisi lotosuh dar vis naut
a Jerusalem, lovi mahat vi Jerusalem vagol sabolit
han galito liveveu hum nalo tokele, utaut vir
nahanan enan. 56 Lokatkata dor aYesu. Ale nabor
lotoil len naut todar vis naim siGot lousus galit

i 11:48: Len naut egai, navanuan namitisau lunau namilen ke,
alat a Rom dereh ligol naim siGot timasirsir mai lemadas najJu gail
pisi. Ale dereh lilav kuv nadanan han na-il-a-nio-an dan abiltihai
tutumav gail mai naSanhitrin.

gabag ke, “Gunau ke nasa? Tegom han naPasova 0

tepuer?” o ) )
7 Len nabor) enan, abiltihai tutumav gail mai

naFarisi gail lukele hani ke avan ideh belaboi naut
aYesu totoh lan, timaskel vahoti han labitah gati.

12

AMeri evohas aYesu

(Mat 26.6-13; Mak 14.3-9)

1 Len nomaribor) tomalevtes sabar naPasova sal,
aYesu ibar naut a Petani. Evi naut siLasarus, aten
aYesu togol tole mahat dan namatan. 2 Loutaut
han nabiltihanian mosi. ALasarus mai galevis
am lutah maii len natev, ale aMarta ipat nahanian
mai galito. 3 Beti aMeri ilav nahudhulita han

nahai poahas naoil, navat han totibau.* Evahas
narien aYesu hani ale igar kuvi dan narien gslaru

hon navurun. Ale naim epul han nabon naoil
enan tosusau. 4Ikad ahai susur san sua, nahasan
aJutas Iskariot, beriny aYesu len navalan aenemi
san gail. AJutas ike, > “Navat han nahai pahas
egai etibau hun napurpuran han nasihau tosua!
Imabe datsapur hani, lav navat han mai namasal
gail?” ¢ Ekamaienan, be senau namasal gail, husur

evi vanuan vonvonah. Gai ekatkata taban nabokls
navat salito, be ilavlav kuvi nios gai gabag. 7 AYesu

isor vari ke, “Sagemadasi! Alitegai etagau gat

nohai pahas egai vir nabor labitavun ginau. 8 Akis
namasal gail lutohtoh mai gamito, be ginau, asike

nutoh mai gamit ebalav.”*

* 12:3: >|I<.uk 7.37-38. Nasoruan ta Kris ike namalasan han ibar 325
gram. 12:8: Deu15.11

9 Naboy najJu gail lotosasalor) hani ke aYesu totoh

a Petani, nabiltiluvoh logom han loberisi, be savi
aYesuyai,luke leris aLasarus am, atenan aYesu to-
gol tole mahat dan namatan. 10 Imaienan, abiltihai

tutumav gail lusor utaut hen labigol aLasarus
am bimat, 11 husur navanuan isobur lugam dan

abiltihai tutumav gail han Iaberin nalolit len aYesu
sil nasa tovisi han aLasarus.

AYesu evi lan naut a Jerusalem hum nakin
(Mat21.1-11; Mak 11.1-11; Luk 19.28-40)
12pelan han na-kel-uri-an ibar naut a Jerusalem
ke aYesu satogemgomai. Nabor nabiltiluvoh lo-
togom han Nohanan naPasova lotosasalor) han na-

kel-uri-an enan, 13 lutariv napashat nadet,f luvan

han lobebubur maii. Lukai habat ke,
“Hosanna! Datisal suh aGot!
Got tigol na-voi-buni-an van han gai togam len

nahasan Nasub aGot.
Got tigol na-voi-buni-an van han nakin naut a
Israel.”™
14 Naboyy aYesu tosab natuhtopki, ebatah lan
hum natosian siGot tokele ke,
15 “Navanuan naut a Israel gail, samtematahw!
Materis! Nakin samit satogomai!

Ebatah len natuhtonki!”$

Jr 12:13: Nadet ehum namatu, ebalav, ikad napashate mai ikad
navite lotohanhani. Len naut a Israel lobilbil hani han labevusani
ke lotobal sahor aenemi salit gail len nabalan. Len naut egai hum
ma lotohilhil hani husur lunau ke aYesu togom hum nakin han
begogel hon alat a Rom lotoil a nfio len naut a Jutea. * 12:13: Psa

1182526  § 12:15: Zec9.9. Nabor) toke natuhtonki namilen ke
anatun natonki totibau be avan ideh sasah lan sal.

16 (Len nabory enan ahai susur san gail lasalaboi
natgalen len natosian siGot. Be nabor aYesu tovi
moahat vi lan namanas san, lunau talmam han nasa
tovisi, ale lunau sahoti ke tovi nasarpohan han nasa
ahai kelkel ur sua totos gati.)

17-18 Navanuan galenan loluvluvoh husur galit
galevis lutoh mai aYesu nabor) tokis aL.asarus dan
naburhes han Bimaur dan namatan. Ale galito,
lukel ur nesa lotorisi mai alat lssarisi. Imaienan,
isobur lovivile han labebubur mai aYesu, bathut
losasalon) husur namerikel enan todar gai togole.
19 Imagenan, naFarisi gail lusor tavah mai galit
gabag ke, “Datsakad napisal ideh am. Materis
atenan, gai esshor gidat tia, navile a pan pisi lo-
husuri.”

AuleKris galevis ludon aYesu

20 Len alat lotovi Jerusalem han Ilsbilotu len
Nahanan naPasova, ikad auleKris galevis lotogomai.
21 Luvan han aFilip ta Petsaita a Kalili, lousi ke,
“Nasub, namtuke namteris aYesu bai.” 22 AFilip
ikel mai aAdru, ale aruvan vakel mai aYesu. 23 Beti
aYesu isor var golaru, ike, “Namityal hon aGot
bBevahot nayalyalan siNatun Novanuan egom tia.
24Kitin, nokitin mai gamit ke, asike namisurhuwit
biteh han bimat len tan, ipat ssbon maien nai.
Wake biteh han Bimat len tan miau, dereh titov
vi moahat, tivan masuv.§ 25 Alat lotolomas bun

§ 12:24: Lennaut egaiaYesu ike salaboi bevi tarhat silat a Kris van
vabar tomat hum namisurhuwit. Be a tahw len namatan san dereh
tile mahat hum nawit totov vi mahat. Nabor) tole mahat elaboi bevi
tarhat sinavanuan pisi len navile a pan, ale hum nawit dereh tikad
navit tisobur.

namauran salito len navile eg a pan, dereh limasig
vi sutuai. Avil alat lotolamas bun ginau ssahor
habat han namauran salito len navile eg a pan,
dereh likad namauran vi sutuai.™ 26 Avan ideh bike
bevi tarhat sagw hum navanuan na-vi-tarhate-an,
timashusur ginau, husur navanuan na-vi-tarhate-
an sagw timastoh mai ginau. Ale avan ideh bevi
tarhat sagw, aTata dereh teputsani, tisal suhi.

AYesu isor husur namatan san
27 “Gagai nalogw etuhatuh masuv. Nekomabe

beti? Dereh nike, ‘Tata gilav kuv ginau dan
namityal egai, sanelagon tisa vesa’? Ao asike
nokamaienan husur nogom mniosi. Nogomai han

nabelonon DBisa vesal 28 Tata gigol nahasam
tiyalyal!”

Betinadoldol egomlen nomav, ike, “Nugol iyalyal
tia, ale dereh nigol tiyalyal tatas am.”

29 Naboy naluvoh lotosasalon) hani, galevis luke
nabiliurur tokurut, galevis am luke agel tosor
maii.

30 Beti aYesu ike, “Nadoldol enan isor nios
gamito, sasor nios ginau. 31 Gagai evi namityal
han aGot bepapehun navoian dan nasaan len nav-
ile a pan. Gagai evi namityal han aGot behut
atenan toil a mio len navile eg a pan, tovi tomat.
32 Ale ginau, nabor) matbipat ginau vi mahat dan
natan, dereh neliv novanuan pisi gam han ginau.”™
33 (Ekomaienan han bigol navide han namatan

san bimasil ke dereh timat len nahai balbal.)
34 Naluvoh lous aYesu ke, “Imabe gotoke aNatun

* 12:25: Mat 10.39, 16.25; Mak 8.35: Luk 9.24, 17.33  © 12:32:
Jon 3.14, 6.4, 8.28

Noavanuan dereh timat magenan? Namtunau ke
natosian siGot toke aKristo, aGot totabtabuh lan
dereh titoh vi sutuai. Imagenan, aNatun Navanuan
egai gotosor husuri, ase ganan?”*

35 AYesu isor var galit ke, “Namiial dereh temial
len gamito tebalav koakereh am. Nabory namniial
Pemial sal, mitiyar lan han asike namargobut
bikabut gol gamito. Matbiyar len namargobut,
asike matoloboi naut matbevi lan. 36 Nabor
mattokad namniial sal, materiry nalomit lan, han

matbegam vi anatun namial.”

Nadalomian ebuer len navanuan gail

Nabor aYesu tokamaienan tonor, evi tut, esusuan
gai dan galito. 37 Naut kemas togol namerikel
tosobur len nshon navanuan gail, 1asarir) nalolit lan.
38Imaienan, nasoruan sihaikelkel ur alsaiah isar-
poh toke,
“Nasub aGot, ase edalom na-kel-uri-an sinamito?
Nadanan sam, gaiug govusani van han ase han

beris laboii?”*

39 Husur natenan lasalaboi labikad nadsalomian
suman nasa aGot tokele len naburnon alsaiah totos

tatas hani ke,
40 “Nugol namatalit ibesw
nugol nakadulit ivonvon,

imagenan, namatalit lodadas labekata laboi nasa
notogole
nalolit lodadas labelaboi sahot nasa notokele
ale lodadas labipair van han ginau

* 12:34: Psa110.4:1sa9.7:Dan7.14  12:38: Isa53.1

99Kk

han nabigol labimaur.

41 Tsaiah ekomaienan husur toris nayalyalan
seKristo a no tia, ale isor husuri.

42-43 Avil len alat lotoil a mo, isobur lorig

nalolit len aYesu. Be husur lotolomas na-sal-suhi-
an Sinavanuan gail sahor na-sal-suhi-an siGot, lasakel

uri ke lotokad nadslomian lan bathut lomatahw ke
naFarisi gaillabikai tas galito han asike labilotulen
naim nabonbonan salito.

Nasoran makot siYesu len nohon naluvoh

44 Beti aYesu ikai habat van han naluvoh ke,
“Avan ideh Berirn nalon len ginau, gai erin nalon
kitin len aGot tosavat ginau gomai. 45 Ale avan ideh
tokata ris ginau, ekata ris atenan tosavat ginau.
46 Nogom len navile a pan suman naniial han ke
avan ideh Berin nalon len ginau asike itoh len
namargobut am. 47 Avan ideh Besasalor han na-
soruan sagw be sagol husuri, ginau nasasab sahoti
ke timaspanis, husur nasagam han nabisab sahoti
ke navile a pan timaspanis, ao, nogam han nabilav
kuv navile a pan dan napanismen sil nasaan sal-
ito. 48 Avan ideh topair dan ginau mai nasoruan
sagw, len Noabor) Namakot han navile a pan, len
nahon aGot nasoruan sagw dereh tisab sahoti ke
avan enan timaspanis. 49 Bathut ginau nasasor
len nadayan han na-il-a-mo-an sagw. Avil nusor
sitenan tosavat ginau, aTata. Gai ikele han ginau

** 12:40:  Isa 6.9-10. AGot elagon ke navanuan gail pisi lerin
nalolit len aYesu, ipat len galit han labilekis han napisal enan. Be
asike labilekis hani, aGot igol nalolit sasanav, lodadas labelaboi sahot
natideh togole o tokele. Evi napanismen aGot torinilen galito husur
lomatahun laberin nalolit len aYesu.

han nasa nabimaskele nabor nabisor. 50 Ale nolaboii
ke nosa aTata tokel buni, evi nakadun namauran
vi sutuai; imaienan, nukel nasa aTata tokel mai

ginau han nabikele.”

13

Ahai susur gail, aYesu ekakas narielito

1 NaPasova tipat pelan, ale aYesu elaboii ke na-
mityal togem han Berin navile a pan, han bivan
han aTata. Elomas bun alat lotohusuri len navile a
pan, ale gagai evusan parpar han na-lomas-buni-an
san kavkav taban galito.

2 Naborq) lotohanhan ut madau, natemat esahar
aJutas anatun aSimon Iskariot tia, han ajutas
Beriny aYesu len navalan aenemi san gail. 3 AYesu
elaboii ke aTata torin natit pisi len navalan, ale
elaboii am ke togom len aGot, mai dereh tetolmam
van hani. 4 Na ile mahat dan nahanan, ikol nahura-
bat san dani, ale ilav nataol, epitavisi. > Beti
ebir nawai len nabesin, etubat kakas narien ahai
susur gail, ale igar gail han nataol topitavisi.
6 Nobor) tobar aSimon Pita, aPita ike, “Nasub,
gekokas nariegw a? Imabe?” 7 AYesu isor vari
ke, “Gagai gosalaboi sahot nasa notogole, be bory
ideh dereh gelaboii.” 8 APita ikel maii ke, “Asike
gokakas nariegw born ideh.”  AYesu isor vari
ke, “Asike nabekakas nariem, darepapehw. Gasavi
ahai susur sagw am.” 9 ASimon Pita isor tavah
ke, “Bimaienan, Nasub, sagekakas nariegw yai be
gekakas navalagw mai nakadugw am.” 10 AYesu ikel
maii ke, “Avan tolilos tia iveveu, inor han bekakas
narien yai han biveveu kavkav. Gamit matuveveu,



Jon 13:11 Ix Jon 13:20

avil savi gamit pisi.” 11 AYesu ekamaienan husur
elaboi ase Dberini len navslan aenemi san gail.
Husur enan ike, “Savi gamit pisi mattoveveu.”

12 Naboy tokakas narielit tonor, esun talmam
han nahurabat san, ale ipat tarhagarin tatas.
Ikel mai galit ke, “Matolaboi nasa notomadhagole
mos gamito? 13 Matokis ginau han ‘Hai pusan’

mai ‘Nasuby’ ale inor han matbigole husur ginau
boh numaienan. 14 Imagenan, ginau notovi
ahai pusan mai Nasub notoil a mio han gamito,
bathut notokakas nariemito suman naslev, gamit
gabag mitimassuman naslev hon matbevi tarhat
samito, kekas nariemito. 1> Ginau novusan navide
tonor han matbigol tato¥ hani. Natgalen noto-
gole han gamito, mitimasgol husuri. 16 Kitin nok-
itin mai gamit ke, naslev satibau sshor amasta
san, mai ahai pispisul satibau sahor gai tosovati.*
17 Matolaboi natgalen tia, ale mitigole! Matbigol
natgalenan, aGot tivoi han gamito.

18 “Nasasor husur gamit pisi. Nolaboi bun gamit
Visusua notolekis hon gamito. Avil natosian
siGot timassarpoh. Ike, ‘Novanuan namrtohan
katopol han nabata, ipair dan ginau, evi enemi
sagw.” 19 Gagai nukel nategai mai gamit han
ke nabor) Bevisi, dereh matedslomi ke ginau bo-
gai notovi ginau hum notokele tia.* 20 Kitin no-
tokitin mai gamit ke, avan ideh tohshavur han
navanuan notosavati, ehahavur han ginau, ale avan

* 13:16: Hoan naves 12-16, Luk 22.24-27. Namilen ke
natideh aYesu tovi masta sidato tohaha¥ur han bigole, gidat dat-
tovi navanuan san gail, datimashahavur han datbigol tatov hani.

* 13:18: Psa41.9 * 13:19: Jjon8.24

ideh tohahavur han ginau ehahavur han gai tosavat
ginau.”

AYesu ikel ur nasa bevisi hani balai
(Mat 26.20-25; Mak 14.17-21; Luk 22.21-23)

21 Nabory) aYesu tokamaienan tonor, elanon isa
vosa hani, nalon etuhatuh masuv ale isor tavah, ike,
“Kitin, notokitin mai gamit ke gamit sua dereh
terin ginau len navalan aenemi sagw gail.”

22 Ahai susur gail 1asanau laboi ase tosor husuri,
gol ke lobunbunus galit gabag nai. 23 Galit sua,
aYesu tolamas buni, ipat tarhagarin taban aYesu.
24 Imaienan, aSimon Pita enit nahon van han aten
topat taban aYesu han Beus aYesu ke, tosor husur
ase. 25Beti atenan esinasin len namabun aYesu, eusi
ke, “Nasub, ase ganan?”

26 AYesu isor vari ke, “Ateg boh nabetutur han
natuhbata len nasiloh han nasup han nabilavi
maii, gai bogai.” Ale nabor aYesu totutur han
nabata, ilavi mai aJutas anatun aSimon Iskariot.
27 Nabor) aJutas tolav natuhbata enan tonor), vaha-
sua Iai aSetan ebis lan. Imaienan aYesu ikel maii
ke, “Savsatvut han gabigol nasa gabigole.” 28 Galit
lotopat han natarhagarilito teban natev lasalaboi
nasa aYesu tosor maii aJutas niosi. 29Bathut aJutas
tokatkata taban navat salito, galit galevis lunau ke
aYesu tokel maii ke tevur natit gail mos naPasova
pelan o tilav natideh mai namasal gail.T 30 Ale

T 13:29: Nohanan han naPasova ipat husur namaribor) tomalevtor
ale hum ma aJutas tovan han betvur nahanian ideh am. Len nalen-
mariug han naPasova, naju gail lukad navide sua han labilav navat
mai namasal gail.

nabory aJutas tohan natuhbata tonor), vaha-sua nai
ivan. Evi nalenmariug.

Na-kel-buni-an veveu _ _
31 Nabor aJutas tovan, aYesu ike, “Gagai aNatun

Navanuan etubat Bis len nayalyalan san, ale dereh
aGot tikad nayalyalan len nasa Bevisi han ginau,
aNatun Navanuan. 32 AGot bikad nayalyalan len
aNatun Navanuan, dereh len gai gabag, aGot tilav
nayalyalan mai aNatun Navanuan, ale tilav tutut
hani maii. 33 Anatugw gail, dereh nitoh kakereh
maigamit sal atahw hannabivan. Beti, naut kamas
matbidor ginau, be len naut nabevi lan, asike
gogomai, hum notokele tia mai alat lotoil a mo han
naJu gail.* 34 Nuke nikel nakelean veveu todar
mai gamit ke: Matelomlomas bun gamit gabag!
Suman nai notolamas bun gamito, matelomlomas
bun gamit gabag. 35 Matbelomlomas bun gamit
gabag, len navide tomaienan, navanuan pisi dereh
lelaboi sahoti ke, mattovi ahai susur sagw gail.”

Na-kel-gati-an sePita
(Mat 26.31-35; Mak 14.27-31; Luk 22.31-34)
36 ASimon Pita eusi ke, “Nasub, gevi be?” Ale

aYesu isor vari ke, “Naut nabevi lan, gaiug godadas
gobehusur ginau vi lan. Be dereh gehusur ginau
balai.” 37 Beti aPita eusi ke, “Nasuby, husur nasa
nosalaboi nebehusur gaiug gagai nai? Noutaut
hon nabimat mos gaiug.” 38 AYesu isor vari ke,
“Goutaut han gobimat mos ginau a? Ao! Kitin,
nokitin mai gaiug, pelan dudulan dereh gikel

* 13:33: Jon7.34



Jon 14:1 Ixiii Jon 14:11

voha-tor hani ke gasalaboi ginau, beti natouluman
tekakaraiko.”
14

AYesu, napisal van han aTata

1 AYesu isor am ke, “Sa-nalomit tetuhatuh.
Matoriry nalomit len aGot tia, materiry nalomit
len ginau am. 2 Lohoim seTamagw ikad narum
tosobur, ale nuvan han nabeutaut han naut samit
ei. Asike tomaienan, natakel koti mai gamito.

3 Nabon nabeutaut han naut samito Binoy, dereh
netalmam, sshar gamit han matbegom toh mai

ginau, hon matbitoh tin mai ginau len naut
nototohtoh lan. 4 Ale matolaboi napisal van han
naut nabevi lan.”

5: ATomas ikel maii ke, “Nasub, namtsalaboi naut
gabevi lan, namtelaboi mab han napisal?” 6 AYesu
isor vari ke, “Ginau novi pisal, novi kitinan, novi
mauran. Avan ideh salaboi begom han aTata
len napisal ideh am, ginau sebogw 1nai napisal.
7 Mattalaboi kitin han ginau, mattaloboi aTomagw
am. Ale gag van matolaboi gai, matorisi tia.”

8 AFilip ike, “Nasub, vusan aTata han ginamito.
Enan njai namttolagoni.”

9 AYesu isor vari ke, “Ginau nutah mai gamit
ebalav, be Filip, goasalaboi ginau sal a? Avan ideh
toris ginau eris aTata. Imab gotoke, ‘Vusan aTata
han ginamito’? 10 Ginau mai aTata namrosua,
ale aTata mai ginau namrosua nai. Gasadsalomi a?
Nasoruan notokel mai gamito, nasakele len ginau
sobogw. Ao! Evi aTata totoh tin len ginau togol
nauman san. 11 Matedslom nasa notokele nabor

notoke ginau mai aTata namrosua, ale aTata
mai ginau namrosua nai. Be asike matbedalomi,
matedsalom nasa notokele bathut namerikel gail
mattoris notogole. 12 Kitin notokitin mai gamit ke,
avan ideh tokad nadalomian len ginau dereh tigol
nasa topitov han nasa notogole. Evoi, dereh tigol
natit lobesshor nasa notogole husur nuvan han
aTata. 13 Ale natideh matbeusilen nahasagw, dereh
nigole han nabevusan nayalyalan siTata. Ale len
aNatun, navanuan gail dereh lisal suh nayalyalan
san. 14 Evoi, matbeus natideh len nahasagw, dereh
nigole!”

Napusanan husur aNunun aGot

15 AYesu isor am ke, “Matbelomas bun ginau
dereh mitigol husur nasa notokele. 16 Ale dereh
neus aTata, ale teviol han a-Vi-tarhate-an ideh am
mai gamito han bitoh mai gamito van vi sutuai.
17 Evi aNunun nakitinan, navile a pan lasalaboi
lobikade bathut lasakota risi, lasakata laboii. Be
gamit matolaboii tia husur gagai itah mai gamito,
ale dereh titoh tin len gamito.

18 “Nabor) nabivan asike norin gabulan gamit
hon matbitoh sabomito suman mattovi milesw,
dereh netalmam gom han gamito. 19 Asike idareh
navanuan navile a pan asike loris ginau am.
Be nabor nabimaur talmam, dereh gamit materis
ginau tatas. Bathut nabikad namauran tatas, gamit
am dereh mitikad namauran. 20 Len nabo1 enan
dereh matelaboii ke nototoh len aTamagw ale
mattotoh len ginau ale nototoh len gamito. 21 Avan

ideh togol husur nakelean sagw todar gail, gai
elomas bun ginau. Ale gai tolomas bun ginau,
aTomagw dereh telamas buni, ale ginau dereh
nelamas bun gai, nevahot ginau maii han Belaboi
bun ginau.”

22 Ale aJutas, savi aJutas Iskariot be aJutas to-

gon, ike, “Nasub, husur nasa gabevahot gaiug mai
ginamit nai han namtBelaboi bun gaiug, be savi
hannavile a pan kavkav a?” 23 AYesu isor vari, ike,
“Avan ideh Belamas bun ginau, dereh tigol nasa
notokele, ale aTamagw telamas buni. Beti ginamaru
dereh namregam, gol naim sinamar maii. 24 Avan
ideh na-lomas-buni-an han ginau tobuer lan, gai
asike igol nasa notokele. (Be natsua, nasoruan

mattosasalor) han notokele, savi esagw sabogw, be
evi seTomagw tosavat ginau.)

25 “Nukel natgalenan gagai, ale gagai nutohtoh
mai gamit sal. 26 Be a-Vi-tarhate-an tovi aNunun
aGot, gai aTomagw Desavati len nahasagw, gai dereh
tevusan gamit han natit pisi, ale tigol mitinau
talmam han natit pisi notokel mai gamito.

27 “Natormat, norini len nalomito, natarmat
sagw, nulavi mai gamito. Natarhat notoviol
hani sasunian natarhat navile a pan toviol hani.
Imaienan, sa-nalomit tetuhatuh, samtematahw.
28 Mitinau talmam han nasa notokele nabor) notoke
nivan bai, ale dereh netslmam gom han gamit
totas. Mattalomas bun ginau, mattahahavur husur
nuvan han aTata, husur aTata etibau sahor ginau.
29 Gagai nukel natgalen mai gamito, a tahw han

labevisi, han ke nabor labevisi, dereh mitikad
nadalomian am len ginau. 30 Asike nusor masuv

am mai gamito, husur ategai toil a mo han navile
a pan satogomai. Gai sakad nadayan han bigol
natideh han ginau, namityal sagw egom tia. 31 Be
alat navile a pan limaslaboi sahoti ke notolamas
bun aTata, ale notogol nasa aTata tokele pai.

“Ale, mitile mahat, dativan.”

15

AYesu, nohau nakrep tin

1 AYesu ibol pusan, ike, “Ginau novi nabathuhau
nakrep tin. ATemagw evi navanuan tokatkata taban
nahol nakrep. 2Ita kukuv napashahau pisilen ginau
lasavan, ale evisvis napashahau pisi lotovan, han
labivan masu?v am. 3 Gamit matuveveu tia bathut
nasoruan notokel mai gamito. ¢ Mititoh tin len
ginau, ale dereh nitoh tin len gamito. Napashahau
saloboi bivan len gai sebon. Napashahau elaboi
bivan nai len nabathuhau. Gamit matumaienan.
Matsalaboi matbivan len gamit sebomito, matolaboi
matbivan nai len ginau.

> “Ginau novi nabathuhau nakrep tin, gamit
mattovi napashahau. Avan ideh totoh tin len
ginau ale ginau nototoh tin lan, gai ivan ma-
suv. Husur ginau nabebuer, matsalaboi matbigol
natideh. 6 Avil avan ideh satoh tin len ginau ehum
napashahau savan, navanuan nahol tota kuvi, bulani
han Bimasmas. Beti navanuan nauman gail lusah
tuan napashahau lotomagenan, bar han gail len
nahab han labipar. 7 Matbitoh tin len ginau, ale
nasoruan sagw gail Iabipat tin len gamito, natideh
mattolanoni, mateusi ale aGot dereh tigole mios

gamito. 8 Nabor) mattovan masuv, matovi hai susur
sagw kitin. Len natenan matusal suh nayalyalan
seTomagw len nahon navanuan gail. 9 Sunian
aTamagw tolamas buni ginau, ginau am, len navide
tomaienan, nolamas bun gamito. Mititoh tin len

na-lomas-buni-an sagw. 10 Matbigol nasa notokele
han gamito, dereh mititoh tin len na-lamas-buni-an
sagw, suman njai notogol nasa aTomagw tokel buni,
ale nototoh tin len na-lamas-buni-an san.

11 “Nukel natgalenan mai gamito hon nakemke-
man sagw bipat len gamito, ale han nakemkeman
samito bepul sasahov. 12Nakelean sagw todar ima-
iegai ke: matelomlamas bun gamit gabag sunian
1ai notolamas bun gamito! 13 Sakad na-lamas-buni-
an ideh tosahor na-lamas-buni-an sinavanuan tomat
mos abubur san gail.™ 14 Abubur sagw gail luma-
iegai: gamit matbigol nasa notokele todar, matovi
abubur sagw gail. 15 Nasakis gamit hon naslev gail
am, husur naslev gail lasalaboi nasa amasta salit
togole. Avil nokis gamit han abubur sagw gail,
husur nugol matolaboi tia natit pisi aTata tokel
mai ginau. 16 Gamit matsalekis han ginau, avil
ginau nulekis han gamito. Nutabtabuh len gamit

han matbivan, van han navit lotopat tin; han ke

natideh matbeusi han aTata len nahasagw, dereh
teviol hani mai gamito. 17 Nategai evi nakelean
sagw today: matelomlomas bun gamit gabag!”

Na-matahun-buni-an silat navile a pan

*

15:13: Len naut egai abubur savi natabarehreh 0 nauluman
gotolanoni o gabike gabilah maii. Ao, abubur evi navanuan ideh
gotolaboi, gotolamasi mai gotorin nalorm lan.

18 AYesu isor am mai ahai susur san gail ke, “Alat

navile a pan lsbematahun bun gamito, mitinau
ginau, galit lomatahun bun ginau a nio. 19 Mattavi
sinavile a pan, alat navile a pan latalomas bun
gamit hum salit gabag. Avil gamit matsavi sinavile
a pan. Ginau nulekis han gamito dan navile a pan;
husur enan lomatahun bun gamito. 20 Mitinau
talmam han nasoruan notokel mai gamit tia ke,
‘Naslev satibau sshor amasta san.” Imaienan,
labemadas bun ginau notovi masta samito, dereh
lemadas gamit am. Labigol husur nasa notokele,

dereh ligol husur nasoruan samit am.* 21 Be
dereh ligol natgalen pisi han gamito sil nahasagw,
husur lasalaboi aTemagw tosavat ginau. 22 Asike
natagom sor mai galito, latomabe? Tomaienan, asike
latanor han napanismen han nasaan salito. Wake
nogom sor mai galito, gol lasakad na-tatas-gole-an

ideh han nasaan salito. 23 Avan ideh tomatahun
bun ginau, ematahun bun aTemagw am. 24 Ginau

nugol namerikel avan ideh am salaboi bigol gail.
Asike natagol namerikel gail len naholito, latamabe?
Tomaienan, asike latanor han napanismen han nasaan
salito. Be naut kamas lotoris namerikel galenan,
lomatahun bun ginau mai aTomagw am. 25 Be
natgalenan lovisi han na-tos-gati-an sua len nalo
salito bisarpoh. Ike, ‘Lomatahun bun ginau sil naut

Komas 1ai.”*
26 “Dereh nesavat a-Vi-tarhate-an, tovi aNunun

nakitinan, van han gamito. Dereh tegom len
aTata van han gamito, ale tikel nakitinan husur

* 15:20: Mat 10.24; Luk 6.40; Jon 13.16 * 15:25: Psa 35.19,69.4

ginau. 27 Ale gamit am mitikel nakitinan husur
ginau, husur matutah mai ginau len natubatan han
napusanan sagw.

16

1 “Nukel natgalen mai gamito, hon asike
motbiteh len nesaan. 2 Dereh lehut gamit dan
galito len naim nabonbBonan. Ale ikad nabor
bBegomai hon alat lsbivabun gamito linau Ke,
len nasa lotogole loum nios aGot. 3 Dereh ligol
natgalen maienan bathut lasalaboi aTata, 1asalaboi
ginau born ideh. 4 Nokamaienan gagai han ke,
naborn natgalenan labevisi, dereh mitinau sahoti
ke notokel nalslagauan mai gamito.

Nauman seNunun aGot .
“Nosakel natgalenan mai gamit a mo husur

nutoh sal mai gamito, ale luke lemadas ginau
savi gamito. S5 Avil gagai nuvan hen atenan
tosavat ginau, be gamit ideh saus ginau, ‘Gevi be?’
6 Ale husur nasa notokele, nalomit gail lopul han
nalolosaan. 7 Be nukel nakitinan mai gamito.
Ivoi am han gamito ke nivan. Nobitoh, a-Vi-
tarhate-an asike egam hon gamito. Be nabivan,
dereh nesavati gom han gamito. 8 Ale nabor) a-Vi-
tarhate-an begomai dereh tikel vahot na-nau-suluvi-
an silat navile a pan husur nasaan, nanoran mai
napanismen Begoamai. Dereh tigole han nahurulit
bisa.™ 9 Lunau sulu¥ nasaan salito ke tovoi, husur
lasarin) nalolit len ginau.™ 10 Lunau suluv nanoran
ke sanor, husur ginau nuvan han aTata, ale asike

* 16:8: Uman 24.25 * 16:9: Jon 8.21-24,9.41,15.22-24

matolaboi matberis ginau am. 11 Lunau suluv
napanismen ke asike egomai, be aGot eriyi tia ke
atenan toil a nio han navile eg a pan tovi aSetan,
timaspanis.™

12 “Nukad isobur sal hen notoke nabikel mai
gamito, be gagai esshor natideh mattolaboi
matbidan Buri. 13 Be nabory aNunun nakitinan
begomai, dereh tigol napisal han nalomit Helaboi

nakitinan pisi. Asike isor len gai sebon be nasa
tosasalony han notokel maii, dereh tikele. Dereh

tikel ur natit gail 1Iabegomai. 14 Atenan dereh tisal
suh nayalyalan sagw husur tilav nasa notolav maii
ale tikel uri mai gamito. 15 Natit pisi aTata tokade
lovi esagw. Husur enan nuke, ‘ANunun nakitinan

dereh tilav nasa notolav maii ale tikel uri mai
gamito.””

Nolomit totarn dereh tehahavur

16 Ale aYesu ike, “Husur namityal Bekoakereh,
asike matoris ginau am; ale husur namityal
bBekakereh am, dereh materis tas ginau.”

17 Beti ahai susur san gail lousus galito gabag
ke, “Namilen nasa nabory toke, ‘Husur namityal
Bekakereh, asike matoris ginau am; ale husur na-
mityal Bekakereh am, dereh materis tas ginau?’ Ale
nabor) toke, ‘Nuvan han aTata,” namilen imabe?”
18 Lukel tasi ke, “Ikel nasa nabor) toke, ‘Namityal
bekakereh? Datsalaboi nasa tokele!”

19 AYesu elaboi nasa lotoke labeusi hani. Ale ikel
mai galit ke, “Nuke, ‘Husur namityal Bekakereh,

asike matoris ginau am; ale husur namityal
bBekakereh am, dereh materis tas ginau.” Matousus

* 16:11: Jon12.31

gamit gabag han namilen miau a? 20 Kitin, no-
tokitin mai gamit ke, dereh namatarur samit
tisel, mititar) be navile a pan tehsahavur. Dereh
nalomit titar), be nalolosaan samito tegoem Vi
hahaturan. 21 Nabor) apahavut tolanon nabahatun,
elagon epanas vasa masuv, husur namityal han
napasusan egamai. Be nabor anatun tovisi, alitenan
Sonau gat na-lagon-isa-vasa-an am husur ikemkem
masu¥ len anatun toviveu, tovisi len navile a
pan. 22 Imaienan, gagai nalomit itar) be dereh
neris gamit tatas, ale nalomit tehshatur. Beti
nahahavuran samito, avan ideh salaboi bilav kuvi.

23 “Len nabor enan asike matous natideh han
ginau. Kitin notokitin mai gamit ke, natideh

matbeus aTata hanilen nahasagw, dereh teviol hani
mai gamito. 24 Vabar gagai matsaus natideh len
nahasagw. Usi, dereh mitikade, ale nahsahavuran
samit tepul sasahov.

25 “Natgalenan, nukel gail mai gamit len na-
soruan koata, be namityal dereh tegomai ke asike

nabisor mai gamit am len nasoruan kata. Be dereh
nisor husur aTata tiparpar mai gamito. 26 Len
naboryy enan dereh mateus aTata han natit gail
len nahasagw. Nasakel mai gamit ke dereh neusi
mos gamito. 27 Husur aTata, gai elomas masuv¢
han gamito, bathut mattolomas bun ginau, ale
mattodalomi ke notogam len aGot. 28 Evoi, nogam
len aTata, nogam vi lan navile a pan, ale gagai
noriry navile a pan, notalmam van han aTata.”

29 Beti ahai susur san gail luke, “Ganan! Gagai
nasoruan sani iparpar, gosasor am len nasoruan
kata. 30 Gagai namtolaboi sahoti ke gotolaboi natit

pisi, golaboi nanauan sinavanuan gol ke savi han
avan ideh beus nausian ideh hen gaiug am.”
Husur enan namtodalomi ke gotogam len aGot.”

31 AYesu isor var galit ke, “Gag beti matukad
nadalomian a? 32 Namityal egomai, ao egom tia, han

matbigam pepehw husur napisal samit visusua
vahim. Dereh materir) ginau han nabitoh sabogw.

Be nasatoh sebogw husur aTata itoh mai ginau.
33 Nukel natgalenan mai gamit han ke, len ginau,
nalomit bikad natarhat. Len navile eg a pan dereh
mitikad na-lagon-isa-vasa-an, noamauran samit tidar).
Be mateil Bur namatahwan samito, ginau nosshor
navile a pan tia, nugol nadayan san imasig.”

17

Na-sor-tuv-an siYesu

1 Nabor aYesu tokamaienan tonor), ekata vi mahat
vi lan namav ike, “Tata, namityal egom tia. Geput-
san aNatum han aNatuni bisal suh nayalyalan sani.
2Husur gulav nadanan han na-il-a-mo-an maii, han
Beil a mMo han navanuan gail pisi, han ke Beviol han
namauran Vi sutuai mai navanuan pisi gotolav galit
maii. 3 Ale nemauran vi sutuai imaiegai ke, han
labelaboii ke gaiug gotovi Got Kitin gotosavat ginau,
aYesu Kristo. 4 Nusal suh nayalyalan sani len navile
a pan: nauman gotolavi mai ginau han nabigole,
noum vurvuri. > Beti, Tata, geputsan ginau ben
gaiug. Noyalyalan notokade mai gaiug nabor navile

16:30: Imaienan husur aYesu elaboi nausian salito naut kemas
Issaus nausian gail sal.

a pan satubat sal, geputsan ginau hani, han gidar
pisi darbikade.

6 “Nukel vahot gaiug van han alat navile eg a
pan gotoviol han galit mai ginau dan navile a pan.
Lovi esan tia. Ale goviol han galit mai ginau, ale
lugol husur nasoruan sani. 7 Gagai lolaboii ke natit
pisi gotolavi mai ginau logam len gaiug. ® Husur
nasoruan gail gotolavi mai ginau, nulav gail mai
galit tia. Lodalomi. Ale lolaboi koti ke notogem len
gaiug, ale lodalomi ke gotosavat ginau.

9 “Nasasor tuv mos navile a pan. Nusor tuv
mos alat gotolav galit mai ginau, husur lovi esami.
10 Galit pisilotovi esagw lovi esam, ale galit pisi lo-
tovi esam lovi esagw. Ale len galito, len namauran
salito nukad nayalyalan. 11 Gagai ginau noriy
navile a pan gom han gaiug. Be galit lutoh sal

len navile a pan. Tata, gaiug gotosua sebom,
gulav nahasarh mai ginau tia. Ale len nadanan

hannahasarh, havhav gol galito han Isbesua surmian
gidaru dartosua. 12 Husur nabor nototoh gegai
nuhavhav gol galito len nadanan han nahasarh go-
tolavi mai ginau. Nokatkata taban galito, han galit
ideh asike bimasig, avil galit sua ehusur napisal
van han bekakos gabag, imasig. Imaienan han
natosian sam bisarpoh.™

13 “Gagai ginau nogom han gaiug. Nukel
natgalen pisi len navile a pan han alategai
labikad nakemkeman sagw Bepul sasahov len
galito. 14 Nulav nasoruan san mai galit tia. Ale
navile a pan ematahun bun galito tia, husur lasavi
vanuan navile a pan, suman pai ginau nasavi

* 17:12: Psa41.9;Jon 13.18

vanuan navile a pan. 15 Nasaus gaiug han gabilav
kuv galit dan navile a pan, be nous gaiug yai han
gobihavhav gol galito dan atenan tosa vasa tovi
tomat. 16 Hum ginau nasavi sinavile a pan, galit am

lasavi sinavile a pan. 17 Gigol levi esam sabomi len
nakitinan; nasoruan sani evi kitinan. 18 Suman
gotosavat ginau vi lan navile a pan, ginau am,
nosavat galit vi lan navile a pan. 19 Noriy ginau

len navalari mos galito han nabevi esam sabom,
han ke galit am laberir galit len navalam han lsbevi
esani sabomi len nakitinan.

20“Ginau nasasor tuv mos alategai nai, avil nusor
tuv mos avan ideh Berin nalon len ginau bor) ideh
husur nasoruan silategai. 21 Tata, nusor tuv ke
galit pisi lesua. Nousi ke litoh tin len gidaru, hum
gototoh tin len ginau mai nototoh tin len gaiug,

hon ke navile a pan labedslomi ke gotosavat ginau.
22 Nayalyalan gotolavi mai ginau, nulavi mai galito,
hon labesua suman dartosua: 23 ginau len galito
ale gaiug len ginau. Nousi ke legom sua buni, han
navile a pan labelaboii ke gaiug gotosavat ginau,
ale gotolamas bun galito sumian nai gotolamas bun
ginau.

24“Tata, nolanoni ke alat gotolav galit mai ginau,
nuke galit am litah mai ginau len naut nototo-
htoh lan, hanlsberis nayalyalan gotolavi mai ginau,
husur gotolamas masuv han ginau nabor navile
a pan satubat sal. 25 Tata gaiug gunor buni.
Naut kamas navile a pan lasalaboi gaiug, ginau
nolaboi gaiug, ale alategai lolaboii ke gotosavat
ginau. 26 Ale nugol galit lolaboi gaiug tia, ale dereh

nigol tabtab hani, han na-lamas-buni-an gotolamas

bun ginau hani, bipat len galito, ale ginau nabitoh
len galito.”

18

Lutah gat aYesu
(Mat 26.47-56; Mak 14.43-50; Luk 22.47-53)

1 Naboyy aYesu tosor tu? tonor, iyar van mai
ahai susur san gail. Luyar kotov naBur madindir
Kitron ale lubar nahol naoliv ei. Ale gai mai ahai
susur san gail lobis lan. 2 Be natsua. AJutas
tolavlav aYesu vi lan navalan aenemi san gail,
gai am elaboi naut enan, husur aYesu ibonbon

tabtab ei mai ahai susur san gail.* 3 Beti aJutas
egomai. Abiltihai tutumav mainaFarisi gail losavat
naluvoh hen nasoltia_ mai alat lotokatkata kakol
han naim siGot han labitah maii, ale aJutas esahar
galito. Lupat naniial mai nahai tugtur mai natit
han nabalan gail, ale logamai. 4 Husur aYesu tolaboi
natit pisi Pevisi hani, ivan han galito, eus galit
ke, “Matudor) ase?” 5 Lusor vari ke, “AYesu ta
Nasaret.” Ikel mai galit ke, “Ginau bogai.” (AJutas
toripi len navalalito, eil mai galit).

6 Nabor aYesu toke, “Ginau bogai,” lorus talmam,
luteh len tan. 7 Imaienan, eus tas galit ke,
“Matudor) ase?” Luke, “AYesu ta Nasaret.” 8 AYesu
isor var galit ke, “Nukel mai gamit tia, ginau bogai.
Matbidory) ginau, riy alateg livan.”

* 18:2: Luk 21.37, 22.39

_9 Ikel nasoruan enan, hen nasoruan san
bisarpoh naboy tosor tuv ke, “Alat gotoviol han

galit mai ginau, nasatagau suluv ideh samasig.”™

10 Beti ASimon Pita tokad nabu nabalan, eliv
kuvi, ale ita kotov nadarinan namatu sinaslev
sebiltihai tutumav. (Nahasan naslev enan aMal-
hus.) 11 Avil aYesu isorlen aPita, ike, “Gerir talmam
han nabu len napaus han. Gunau ke asike nomun
len nabiliwai han na-lagon-isa-vasa-an aTata tolavi

mai ginau a?”*

AYesu len nahon aAnnas
12 Beti nasoltia gail mai nakomada salito mai
alat lotokatkata kakol han naim siGot, lutah gat
aYesu, lubapisi. 13 A mio losshari van han aAnnas
tovi avuyon aKaiafas tovi abiltihai tutumav len
nasihau enan.™ 14 (Be natsua; evi aKaiafas tokele
a mo tia mai alat lotoil a mo han naju gail ke, “Ivoi

am ke nauluman sua bimat mos navanuan gail.”)*

APita ike salaboi aYesu
(Mat 26.69-70; Mak 14.66-68; Luk 22.55-57)

15 Nabor) lotosahar aYesu van, aSimon Pita mai

ahai susur siYesu sual am arohusur aYesu. Ahai
susur togon elaboi abiltihai tutumav. Imaienan,

ebis len naholavat todar vis naim sebiltihai tu-
tumav mai aYesu. 16 Avil aPita eil vivile dan
nabopita. Imaienan, togon abiltihai tutumav
tolaboi, etalmam, isor mai natabarehreh tokatkata
kakol han nabopita, esahar aPita, arobisutur van.

17 Natoabarehreh tokatkata kakol han nabopita eus

* 18:9: Jon6.39,17.12 T 18:11: Mat 26.39; Mak 14.36; Luk
2242 ¥ 18:13: Luk3.2 * 18:14: Jon 11.49-50

aPita ke, “Be gaiug am gasavi ahai susur ideh site-
nan a?” APita ike, “Ao, savi ginau.”

18 Naut esusus, ale naslev mainavanuan nauman
gail lopanas navidurhab, lotitileh. APita eil mai
galito, etitileh.

Nausian sebiltihai tutumav gail van han aYesu
(Mat 26.59-66; Mak 14.55-64; Luk 22.66-71)
19Len nalohoim enan, abiltihai tutumav etubat
us aYesu husur ahai susur san gail mai napusanan
san.” 20 AYesu isor vari ke, “Akis nusor len nahon
navanuan gail pisi; nopusan len naim nabonbonan
gail mai naim siGot, naJu gail losuh bBonbon
len naut galenan akis. Nasakel susuan natideh.
21 Gous ginau han nausian galenan han nasa? Us
galitlotosasalor) han ginau. Lolaboi nasa notokele.”
22 Nabor tokel natenan, avan sua tokatkata kakol
han naim siGot ivos aYesu, isor lan, ike, “Imab
gusor var abiltihai tutumav maienan?” 23 AYesu
isor vari ke, “Nabikel natideh tosa, kel kot nasaan
han. Be nabikel nakitinan, guvos ginau han nasa?”

24 Beti aAnnas ikel mai alat lotokatkata kakol ei
ke, lesohar aYesu lotobanisi, van han aKaiafas,

abiltihai tutumav han bikot honi.
APita ike salaboi aYesu tatas
(Mat 26.71-75; Mak 14.69-72; Luk 22.58-62)

25 Len namityal enan aSimon Pita eil, etitileh.
Lousi ke, “Be gaiug enan, goasavi ahai susur ideh
san a?” Beti aPita ike, “Ao savi ginau.” 26 Ale
naslev sua sebiltihai tutumav, amahean atenan

* 18:19:  Len naut egai, lokis aAnnas han abiltihai tutumav
naut koamas aKaiafas tovi biltihai tutumav len nasihau enan. Be
husur aAnnas tovi biltihai tutumav a mo, ivat naehes hum abiltihai
tutumav sal.

aPita tota kotov nadarinan ike, “Eniyan, be noris
gaiug maii len nahol naoliv.” 27 APita isor tatas ke
sakitin. Voha-sua jai natouluman ekakaraiko.

Nakotan siYesu len nahon aPilate
(Mat 27.1-2, 11-14; Mak 15.1-5; Luk 23.1-5)

28 Nabor) aKaiafas tokot han aYesu tonor) dudu-
lan somiilan, losshar aYesu van han aPilate ta Rom
tovi gavna len naprovens Jutea.f Gai itoh len
nabiltiim sisoltia gail. NajJu gail lasabis lohoim,
han asike labebinbinal len nabunusian husur nalo.
Labimagenan, asike lolaboi lobihan len nahanan
han naPasova.f 29 Imaienan aPilate evivile van han
galito, ike, “Gamit matuke ategai togol nasa tosa
han tobur kotov nalo?” 30 Lusor vari, luke, “Ategai
asike tagol natit tosa, gunau ke namttasahari gomai
a? Aoa!” 31 APilate ike, “Bimagenan, sahari van,
kot hani, nanov hani mai nalo samit yai!” Alat
lotoil a mo han najJu gail lusor vari ke, “Nalo
samito sadarh han namtbigol avan ideh Bimat.”
32 (Natenan igol natit aYesu tokele a mio husur
navide han namatan san, isarpoh.)§

33 Beti aPilate etalmam vi lohoim, ekis aYesu
gomai, ale eusi ke, “Gaiug nakiny seJu gail a?”

T 18:28: Agavna evi auleRom toil a nio han naprovens sua.

} 18:28: Lennenauan seJu gail, alat lasavi Ju mai nalohoim salito
lobinbinal bathut lasagol husur nalo siMoses. Imaienan, najJu ideh
bebis lohoim silat lasavi Ju, nalohoim eduasi, ale gai egom binbinal
gol ikon han bihan nahanan han naPasova, be timasgol gai tiveveu

len natutumavan gail husur nalo siMoses. § 18:32: Jon 3.14,
12.32. A mo aYesu isor husur navide han namatan san. Ikele ke
dereh timat len nahai balbal. Namilen ke najJu lasagole husur alat
a Rom pai lupos gat navanuan len nahai balbal.

34 AYesu eusi ke, “Nasoruan sam, evi nanauan sam
soboni 0 navanuan tile am isor mai gaiug husur
ginau?” 35 APilate isor vari ke, “Gunau ke notovi
Ju sual a? Ao, navanuan sam gail mai abiltihai
tutumav gail losahar gaiug gom han nakotan sagw.
Imabe? Gugol nasa?” 36 AYesu ike, “Natohan pip-
ihabalagw savi han navile eg a pan. Tavi sinavile

a pan, alat lotohusur ginau lstabal han avan ideh
asike tarirn ginau len navalan alat lotoil a mio han
naJugail. Be natohan pipihabalagw savi hannavile
eg a pan.” 37 Na aPilate eusi ke, “Beti gaiug govi
nakiy nmau a?” AYesu isor vari ke, “Gaiug gukele
ke notovi akiny). Lupas ginau niosi. Ale nogam

hoan navile a pan mos nategai ke han nabikel kot
nakitinan. Alat lotovi sinakitinan losassalor) han
ginau.” 38 APilate eusi ke, “Nakitinan evi sa?”

APilate erini ke aYesu bimat
(Mat 27.15-31; Mak 15.6-20; Luk 23.13-25)

Nabory) tous naten tonor) aPilate evivile van han
naJu gail, ikel uri ke, “Nasasab natideh lan tonor
han bipanis. 39Be ikad navide sua len naPasova pisi
han mattous navanuan sua dan alat namttobaris
galito, han Bevivile nmos gamito. Matolayon ke
nigol aKir egai seJu gail tevivile van han gamito
a?” 40 Be lukai vari ke, “Aoa! Savi atenan, nam-
tolanon aParappas.” (Be natsua: aParappas evi

nauluman tobal mai alat a Rom, ale lubapisi sile.)*

1Beti aPilate igol nasoltia gail lobilas habat han
aYesu han nahau tokad natuhmetslai tosiriv lan.

* 18:40: Uman 3.14

2 Ale nasoltia gail lulav nahau tokad nasunite, lopir
garu hani hum nakraun sekin), lorinilen nakadun ale
lukol nahurabat tobonbor len aYesu. 3 Logam hani,
lusor vilesi ke, “Ivoi! Kiy seJu gail!” ale luvosi.

4 APilate evivile totas, ikel mai naluvoh ke,
“Materis! Gagainosaharivivile van han gamito, han
matbelaboii ke, nasasab natideh lan han bipanis
sile.” SImaienan, esahar aYesu vivile. Ikad nakraun

han nahau tokad nasunite len nakadun mainahura-
bat tobonbor len niben. Pilate ikel mai galit ke,

“Materis, ategaii bogai!”

6 Naboyy abiltihai tutumav gail mai alat lo-
tokatkata kakol han naim siGot lotorisi, lukai, ke
“Pos gati len nahai balbal!l Pos gati len nahai
balbal!”

APilate ikel mai galit ke, “Ipat len gamito, gamit
mitipos gati, husur ginau nasasab natideh tosa lan
han Bipanis sile.”

7 NabiltiJu gail lusor vari ke, “Namtukad nalo
sua toke timasmat, husur ekiskis gai gabag han
aNatun aGot.”™

8 Nabor) aPilate tosasalor) han natenan ematahw

am. 2 Esohar aYesu tolmam totas vi lohoim sisoltia
gail. Eusi ke, “Govi navanuan naut a be?” Ris aYesu

sasor vari. 10 Imagenan aPilate eusi ke, “Imabe
gasasor mai ginau? Gasalaboii ke ginau nukad
nadaran han nabidam han gabivan, mai nadanan
han nabigol gabitahatah len nahai balbal a?”

11 Beti aYesu isor vari ke, “Gaiug, nutoh len
navalath husur nai aGot a mahat tolav nadanan
mai gaiug. Imaienan, navanuan toriry ginau len
navoalarh ikad nasaan totibau sahor gaiug.”

* 19:7: Lev24.16



Jon 19:12 Ixxxi Jon 19:20

12 Nabor) aPilate tosasalor) han natenan idas pisal
han Beriy aYesu bivan, be nabiltiJu gail lukai ha-

bat ke, “Gaberiyi bivan asike govi bubur seSisa!
Avan ideh tokis gai gabag han nakiy hum aYesu
egail togole, avan enan evi enemi seSisa!”

13 Naboy aPilate tosasalory han nasoran enan,
esohar aYesu vivile tatas. Ale aPilate ebatah len
nahai batbatah simatsistret han berin nasabian san.
Nohai batbatah enan ipat len naut lotokisi han
Naut navat papav be len nasoruan selpru gail evi
Kappata. 14 Len namityal enan evi tublial len
namaribor) han nautautan han naPasova. Ale aPilate
ikel mai naju gail ke, “Materis, akin samit bogai!”

15 Lukai vari ke, “Tevi tut! Tevi tut! Pos
gati len nahai balbal!” Ale aPilate eus galit ke,
“Matolanon ke nipos gat akin samit len nahai bal-
bal a?” Abiltihai tutumav gail lukai van Ke,
“Namtsakad nakir ideh, be aSisa yai.”

16Imaienan aPilate erir) aYesu len navalalito han
bitahatah len nahai balbal. Na nasoltia gail losahar
aYesu van.

Natahatahan len nahai balbal
(Mat 27.32-44; Mak 15.21-32; Luk 23.26-43)
17 AYesu sabon ipat nahai balbal, iyar van vabar

naut lotokisi hen Naut hen Nabslashukadhutomat
(lotokisi han Kolkota len nasoruan selpru gail).

18 Len naut enan lupos gatilen nahai balbal. Lupos
gat naulunman eru am han arbitahatah, sua len
natarhat nomatu, sua len namair ale aYesu rivuh.

19 Ale aPilate itos nahes sua ale lorini len nahai
balbal. Ike, “Yesu ta Nasaret, aKiy seju gail.”
20 NajJu isobur lovurury nahes enan, husur naut
aYesu totahatah lan ipat papaday han nabiltivile,

ale aPilate itos nahes enan len nasoruan selpru
gail mai nasoruan ta Rom mai ta Kris. 21 Beti
abiltihai tutumav gail lukel mai aPilate ke, “Sagi-
tos ‘aKiy seJu gail,” be gitosinai ke, ‘Gai sabon ikele
ke tovi Kiy) seJu gail.” ” 22 APilate isor var galit ke,
“Nasa nototosi tipat, nutosi tia.”

23 Nabor nasoltia gail lotopos gat aYesu len nahai
balbal tonor, lopapehun nahurabat san gail mai
galit lotovat. Lulav nahai susun san napapaian

tokat udud mai sekad nasodean lan. 24 Nasoltia
gail lukel mai galit gabag ke, “Sadatitari. Datibar

han navat han datbisabi ke as tikade.”
Natenan evisi han natosian siGot bisarpoh toke,

“Lopapehun nahurabat sagw len galito,
lubar han navat han labisabi ke
ase tikad nahurabat sagw.”™

Nanatgalenan, nasoltia gail beti lugole.

25 Anan aYesu eil papadary han nahai balbal
mai napahavut totor am. Ikad avan anan aYesu,
mai aMeri asoan aKlopas, mai aMeri ta Maktala.
26 Nabor) aYesu toris anan toil ei ben ahai susur
san tolamas buni, ikel mai anan ke, “Bareab, geris,
anatum bolai.” 27 Ale ikel mai ahai susur enan ke,
“Anani sam bolai.” Ale tubat len namityal enan,

ahai susur enan esahar alitenan vahim, ekatkata
taban hum tovi anan matmat.

Nomatan siYesu
(Mat 27.45-56; Mak 15.33-41; Luk 23.44-49)
28 Husur namityal enan aYesu elaboii ke natit
pisi ihav tia. Ale han natosian siGot bisarpoh,

ike, “Numaduh.”™ 29 Nabiliwai topul han

* 19:24: Psa2218 * 19:28: Psa69.21,22.15

navinika™ ipat ei. Lodur nasponts lan, rini len
napashat nahisop,T ale losuhuni vi mahat van han
nabunon.* 30 Nabor aYesu todalus navinika, ike,
“Ihav!” Beti isar batut, ilav nanunun mai aGot,
lIr}"F{['Evi namaribor) han nautautan han NaSappat
ale naJu lomatahun nibelit labitahatah len nahai
balbal gail len nasappat (ale evi nabiltiSappat sua
husur evi naPasova). Imagenan, nabiltiju gail
lous aPilate ke tidam han labivabubur narielito
hon labimat, ale sah sur nabirimat gail¥ 32 Na
nasoltia gail logom, ¥abubur narien alaruenan

artotahatah len nahai balbal mai aYesu. 33 Be
nabor) lotogam han aYesu, lusabi ke tomat tia, gol

lasavabur narien golaru. 34 Be nasoltia sua isar
nogarin aYesu han navisusua,§ ale veha-sua nai
nada mai nawai arusel vi pan. 35 (Navanuan toris
natenan ikel kot nasa torisi, ale na-kel-koti-an san
ekitin. Elsboii ke tokitin, ale ikel kot nakitinan
han matbikad nadalomian.) 36 Natgalenan lovisi
han natosian siGot bisarpoh toke, “Nabalasun ideh

* 19:20: Navinika evi nowain tomatuvakon. T 19:29: Nahisop
evi nahai sua nabalavan han tobar namita sua nai. Napusit nahisop

iyanyan ale nalohisop ikad nabon tosusau. * 19:20: Psa

69.21 I 19:31:  Nobory nasoltia ta Rom lotopos gat navanuan
len nahai balbal, lupos gat navalan galaru len nahai tobalbal ale
lupos gatnarien galaru Bonbon len nahai toil. Asike idareh navanuan
totahatah ei isabi ke nasunavyavan idar, be Beil han narien, elaboi
bPesunavnav totas. Ale navanuan totahatah imaienan van vabar
narien arodadas arbigol toil am, beti husur todadas Besunavnav
imat. Nasoltia laBelagon ke navanuan bimat tutut, lu¢abur narien
navanuan totahatah, gol ke todadas beil, gol ke todadas Besunavray,

ale imat tutut. § 19:34: Navisusua evi namatas tokad namatan
tosua nai.

asike imabur.”” 37 Ale natosian siGot tile am toke,
“Dereh lebunus atenan lotosari.””*

Noatavunan siYesu
(Mat27.57-61; Mak 15.42-47; Luk 23.50-56)
38 Nabor) natgalenan tonor), ikad auleArimatea
sua, nahasan aJosef. AJosef enan evi ahai susur

siYesu tosusuan nadslomian san husur tomastahw
len nabiltiJu gail. Gai ivan han aPilate han Beusi

ke tidami han bilav kuv niben aYesu. APilate
idam hani maii, ale aJosef ilav kuv niben aYesu

van. 39 Ikad avan sual am totah mai ajJosef,
nahasan aNikotemus togam han aYesu len mariug
sutuai tia. Ale ilav nakilo tovi 34 han namor
tobon mai naalos.*™ 40 Husur navide seJu gail han
natatavunan, lupat niben aYesu van, lorury gole
len nakaliko nalinen mai natit tosusau. 41 Papadar
han naut aYesu totahatah lan, ikad nahol sua.
Len nahol enan ikad naburhuvat namatan toveveu

lasatavun niben avan ideh lan sal. 42 Ale husur evi
Naboy Nautautan han naPasova seJu gail, ale husur

naburhuvat namatan enan ipat papadar ei, loriy
aYesu lan.ft

* 19:36: Exo 12.46; Num 9.12; Psa 34.20 * 19:37: Zec

1210 *F 19:39: Jon 3.1-2. Len naut egai ike nakilo tovi 34,
be len nasoruan ta Kris ike nalitra tovi 100. Namar evi nada han
nahai lotogol tomasmas, ale navanuan lolamasi hum nahai pahas.
Naalos ehun naluvera ale evi navide seJu gail han labevahas niben

navanuan tomat han nahai pahas eruenan. T 19:42: Jon 19.31.
NasSappat etubat nabor) namityal tomasur len naFraite. Nabor
artopat kuv aYesu dan nshai balbal, Nabory han nautautan han
naPasova papadar) han binory, ale naPasova (tovi Sappat sua) papadar)
han betubat.

20

Na-le-mahat-an dan nomatan
(Mat 28.1-8; Mak 16.1-8; Luk 24.1-12)

1 Dudulan somiilan len namaribory metakav han
nawik,™ naut tovisivis sal, aMeri ta Maktala evi
lan naburhuvat nomatan, ale eris nabiltivat torib
dan nabopita hannaburhuvat. 2Naigam van varis
aSimon Pita mai ahai susur togon aYesu tolamas
buni. Ikel mai galar ke, “Lupat kuv niben Nasub
dan naburhuvat nomatan, ale namtsalaboi naut
lotorini lan!”

3 Imaienan aPita mai ahai susur togon aruvan
varis naburhuvat. 4 Len nagamgaman salaru van,
ahai susur togon igam tutut sahor aPita, ale ibar
naburhuvat a mo. 5 Ibetbet, ekata ris nakaliko
nalinen lotopat ei, be gai sabis vi lohoim. 6 Beti
aSimon Pita tohusuri, ibar naut enan, ale ebis
vi lan naBurhuvat. Ga1 am eris nakahko nalinen
lotosuh ei. 7 Be natuhtaol han nahon ipat len naut
tile, hum avan sua toburunj, riy sabon hani. 8 Beti
ahai susur togon tobari a mo ebis lohoim, gai
am erisi ale edalomi ke aYesu tole mahat. 9 (Be
mitinau, natosian siGot ike aYesu timasle mahat

dan nematan. Be arsalaboi sahoti sal.* 10 Beti
alaruenan aruvahim salaru.)

AYesu evisi han aMeri ta Maktala
(Mat 28.9-10; Mak 16.9-11)

11 Nabor) artovan tonor), aMeri enan eil tantary

sal vivile han naburhuvat. IBetBet vakata vi lo-
hoim. 12 Eris agel eru artosun nahurabat topahw

20:1: Len nasoruan ta Kris ike len namaribor) metokav han

nawik, gidato datokis namaribor) enan han nasade. * 20:9: Psa
16.10

gail. Arobatah len naut niben aYesu topat lan.
Sual ebatah len naut toturuy lan, ale togon len
naut tosasaruh vi lan. 13 Alaruenan arukel maii ke,
“Bareab, gutar han nasa?” Isor var galar ke, “Lupat
kuv aMasta sagw, nasalaboi naut lotoriyi lan.”

14 Naborn) tokel natgalenan tonor, ipair, eris
aYesu toil ei, be sakata sahoti. 15 AYesu ikel maii
ke, “Bareab, gutar) han nasa? Gudor) ase?” AMeri,
tonau ke tovi navanuan tokatkata taban nahol enan,
ikel maii ke, “Nasub, gaiug gabipati van, kel mai
ginau han naut gotoriyi lan, ale dereh nivan han
nabipati.”

16 AYesu ike, “Meri!” AMeri ipair kata van
hani, ikai ke, “Rapponi!” (tovi “Hai pusan” len
nasoruan selpru gail).

17 AYesu ikel maii ke, “Sagibar ginau am, husur
nasavi mahat van han aTata sal. Avil givan han
na-ke-van-an sagw gail. Kel mai galit ke, ‘Gagai
novi mahat van han aTata sagw mai aTata samito,
van han aGot sagw mai aGot samito.” ” 18 Na aMeri
ta Maktala ivan, ikel uri mai ahai susur gail ke,
“Noris Nasub!” Ale ikel mai galito han natit pisi
aYesu tokel maii.

AYesu evisi han ahai susur san gail
(Mat 28.16-20; Mak 16.14-18; Luk 24.36-49)

19 Len naSade ut madau naut togomgom, ahai
susur lubonbon lohoim. Lokakol gat nabopita
husur lomatahw len nabiltiJu gail. AYesu egom il
rivuh len galito. Ikel mai galit ke, “Nalomit tikad
natarmat!”

20 Nabor) tokemaienan evusan navalan galaru mai
nagarin han galito. Ahai susur gail lukemkem

masuv han lotoris Nasub. 21 Imaienan aYesu isor
tatas mai galit, ike, “Nalomit tikad natamat! Hum

aTata tosavat ginau, ginau am nosavat gamito.”
22 Beti esunavnav ale ike, “Mitikad aNunun aGot.

23 Matberubat nasaan sivan ideh gail, aGot erubat
gail tia. Asike matberubat nasaan sivan ideh gail,
aGot sarubat gail.”*

AYesu evisi han aTomas )
24 TLen ahai susur lotovi 12, ikad aTomas,

namilen ke aMalav. Be nabor) aYesu tovisi han galit
am, gai satoh. 25Imaienan, ahai susur gail lukel
maii ke, “Ginamit namtoris Nasub!” Ris aTomas
tosor var galit ke, “Asike nodalom nasa mattokele
van vabar naberis naburhunil len navalan galaru,

mai nabesiriv han naparhuvalagw len galaru ale
siriv han navalagw len naburhugarin.”

26 Len namaribory tomalevtor tohusur nabor
enan, ahai susur siYesu gail lutoh lohoim, ale
aTomas evi galit sual ei. Nabopita gail lokakol
haihai be aYesu egomai, eil rivuh len galito. Ike,

“Nalomit tikad natarhat.” 27 Beti ikel mai aTomas
ke, “Siriv han nanarhuvalarh gegai. Geris navalagw

galaru. Siriv han navslarh len naburhugarigw.
Na-lon-uri-an sani tinoy! Gerin nalom len ginau!”
28 ATomas isor vari, ike, “Gaiug aMasta sagw, govi
aGot sagw!” 29 Beti aYesu ikel maii ke, “Gaiug
gukad nadslomian husur gotoris ginau. Alat lasaris
ginau be lotoriy nalolit len ginau, navoian siGot

igol lukab hani.”*
Ajon itos nalobulat egai mos nasa?

* 20:23: Mat16.19,18.18  20:29: 1Pit1.8

30 Len nahon ahai susur san gail, aYesu igol
namerikel isobur am sahor nototos gat gail
len nalobulat egai. 31 Be nutos natgalegai
hon matbedalomi ke aYesu tovi aKristo, aGot
totabtabuh lan, toviaNatun aGot. Nutosi maienan
han matberirn nalomit lan, ale len nadslomian samit
matbikad nemauran len nahasan.

21

AYesu evisi han ahai susur lotomalevru

1Len nabory sual am aYesu evisi han ahai susur
san gail len Nabiltiwai Tiperias.* Nasa tovisi
imaiegai: 2 Ikad aSimon Pita, aTomas namilen
ke aMolav, aNatanael ta Kana a Kalili, alarmivan
artovi anatun aSepeti galaru, mai ahai susur eru
am lototoh ei. 3 ASimon Pita ikel mai galit ke,
“Nesasahieh beti.” Lukel maii ke, “Gidato.” Ale lu-
van, sah len nabot. Nomargobut egamai. Losasahieh
len mariug kavkav, 1asasah han ideh.

4Nabor naut tolan, aYesu eil bitas be ahai susur
gail lasalaboii ke tovi gai. 5 Beti ikai van han galit
ke, “Gamito! Matusah han naieh ideh a?” Ale lusor
vari ke, “Ebuer!” 6 Ikel mai galit ke, “Bar han
nalevlev len nematu tarhabot, ale dereh mitisab
ideh.” Na lubar hani, be lodadas labelivi gam han

nabot, husur naieh tosobur igol tomalas.™

7 Beti ahai susur aYesu tolomas buni ikel mai
aPita ke, “Nasub bolai!” Naboy aSimon Pita

tosasalor) hani ke tovi Nasub, epitavis nahurabat
san tokole, emalah vi lan nawai. 8 Galit am losuh

* 21:1: Lokis Nabiltiwai Tiperias han Nabiltiwai Kalili am, be len
nasoruan ta Kris ike Tiperias len naut egai. * 21:6: Luk5.4-7

len nabot, loliv nalevlev vahut husur bitas savi a
tut, namita tovi 100 pai. ® Nabor) lotomarir) vahut,
loris nahab tominen, naieh tolapas lan, mai nabata.
10 Beti aYesu ike, “Tariv naieh ideh mattomadhasah
han gail gomai.” 11 Na aSimon Pita ilev gar-
gar nalevlev topul han nabiltiieh gail vi len tan.
Naut komas naieh tovi 153, nalevlev samarmarikot.
12 AYesu ike, “Mategom han.” Be ahai susur ideh
sausi ke, “Gaiug ase?” husur lolaboii ke tovi Nasub.
13 Beti aYesu egom, lav nabata mai galito. Igol
maien han naieh am.

14 Enan evi navisian na-veha-tor-an siYesu taban
ahai susur gail tohusur na-le-mahat-an san dan

namatan.*

AYesu itabtabuh tatas len aPita o
15 Nabor) lotohan tonor), aYesu ikel mai aSimon

Pita ke, “Simon, anatun aJon, golamas masuv han
ginau sahor alateg a?” Isor vari ke, “Evoi Nasub,
golaboii ke notolomas gaiug.” AYesu ike, “Gevapan
natuhsipsip sagw gail.”*

16 AYesu eus tasi ke, “Simon, anatun ajon,
golamas masuv han ginau a?” Ikel maii ke, “Evoi
Nasub, golaboii ke notolamas gaiug.” AYesu ike,
“Gekatkata taban nasipsip sagw gail.”

17 AYesu eus totas hani am ke, “Simon, anatun
aJon, golamas ginau a?” Nausian na-voha-tor-
an etunus aPita, ike titar. Ikel maii ke, “Na-
sub, golaboi natit pisi. Golaboii ke notolamas
gaiug.” AYesu ike, “Gevapan nasipsip sagw gail.
18 Nukel nakitinan, nabor) gotovi mantuhmar, go-
sun nahurabat sam, govi lan naut pisi gotolayoni.

* 21:14: Jon20.19,26 T 21:15: Uman 20.28; 1Pit 5.2

Be nabor gobevi havut, dereh gisar han navslarh
galaru ale avan ideh am tikol nahurabat len

gaiug, tesahar gaiug len naut gabematahun gabevi
lan.” 19 AYesu ekomaienan, han bikel parpar han
nomatan sePita Bimat hani han Beputsan nahasan
aGot. Nabor tokemaienan tonor), ikel mai aPita ke,
“Gehusur ginau.”

Ahai susur aYesu tolomas buni, ajon

20 APita ipair, ekata ris ahai susur aYesu tolomas
buni toyar husur galaru. Atenan evi ahai susur
tosiyasin) len namabun aYesu len nahanan, tousi ke,
“Nasub, ase berin gaiug len navalan aenemi sani
gail?”™ 21 Nabor aPita tokata risi, eus aYesu hani
ke, “Be Nasub, atenan timabe?”

22 AYesu isor vari ke, “Nabelanoni ke gai bitoh
vobar nagomaian sagw, savi natideh len gaiug!
Gaiug niau gehusur ginau.” 23 Bathut natenan,
nasoruan papat ipernan alat lotokad nadslomian
ke, ahai susur enan asike imat. Be enan savi nasa
aYesu tokele. Ike, “Nabelanoni ke gai bitoh vabar
nagomaian sagw, savi natideh len gaiug!”

24 Ahai susur siYesu egai tokel kot natgalenan,
evi gai totos gat natgalegai len nalobulat egai. Ale

namtolaboii ke na-kel-koti-an san ekitin.*

No-maris-kotovi-an

25 Tkad natit isobur am aYesu togole. Ale
navanuan latatos gat vVisusua hen natgalenan,
nunau ke navile a pan kavkav asike tanav han

nalobulat galen pisi latapat lan.™

* 21:20: Jon13.25 * 21:24: Jon19.35  21:25: Jon 20.30

